
Владимир па Эльвира Кечимовӊӑн Сәрхан район Когалым вош 
питӑрн 70-кєм вєрста вўшн вәӆӆӑӊӑн. Владимир ащеӆ – Иосиф Никитич 
Кечимов шәӊӑт, ӑӊкеӆ – Светлана Никитична (опращ нємӆ Русскина) 
– вўӆэт ӆавӑӆты кӑтӊӑн. Щи пӑта Владимир айтєӆн вўт кәртӑн ӑӊкеӆа-
ащеӆа нётӑсман вәс. Юхи хӑщум оӆӑтн ащеӆ хўв пӑнта мӑнӑс, Светлана 
Никитична пухӆ хоттєӆ ёх пиӆа айкємн вўт кәртӑн вәӆ. 

Кечимовӑт рәт эвӑӆт 
вәӆты хӑнты хә 

Владимир Кечимов 
кимит пўш ими тәс. 
Эльвира имеӆ, опращ 
нємӆ Паньшина, Ниж-
невартовской мўв и 
пєлӑк хӑнты, кимит пє-
лӑк цыган мир эвӑӆт 
вәӆты нє. Вўт вошн 
вәӆты айӆат хоттєӆ ёх 
хуща пушхие єнмӑӆ. 

Сыры оӆӑтн, хән вәнт 
шуше тўтн єсы, щи 
пӑта интӑм Кечимовӑт 

тӑ вәнт шушия ӑн 
касӑсӑт. Щи тумпи па 
и нўша тӑйӑт – вәнтӑн 
пурвойт ӊхӑт. Ин щӑта 
вәты хӑнтэт ӑн вәӑт, 
муй щирн пурвой эвӑт 
вўэт авӑты. 

Владимир мўв иӆпи 
питы вуй па газ вўты 
тӑхийн рәпитӆ. Ащеӆ 
вәӆты пурайн «Лукойл» 
тӑхи пиа кашащты 
нєпека ёш пос пунсӑт, 

щирн мосты вєрӑт пӑта 
вухн нёты. Хӑнты хә 
ясӊӑт щирн, тәса нє-
пек ӆэщӑтты ки, вәнт 
шушийн вәӆты рӑхӆ. 
Муй мосӆ, мўв иӆпи 
питы вуй па газ вўты 
ёх пиӆа иса пурайн 
путрємӑты щир вәӆ. 

Кашӑӊ увӑс хӑннєхә 
иты Владимир Кечимов 
шуши мир ӛращты 
вєрӑт әмӑщ, вўєң мир 

мӑңхӑтӑтн, Югра мўв 
губернатор Кубок ёша 
хоумты пӑта хопӑтн 
Мўвтєӆ мир кӑсупсэтн 
кӑсӆ. Щи тумпи Кога-
лым вошӑӊ ӛращты вє-
рӑт тәты ёх ма вәӆ. 
Ванкўтӆы ӆыв пиӆэӆа 
вәйтантыйӆ, мосӆ ки, 
имухты ха ӑкӑтӆӑӆэ 
па кӑ супсыя тәӆӆэ. 

Апрӑӊ хӑнты хәева 
вўща ясӊӑт китӆўв, йис 
ёх хӑюм щи мурт тащ –
вўӆы ӆавӑӆты вєр ищи 
саты тәса еӆӆы тәты 
па айӆат ёх щи вєра 
вәнӆтӑты.

Ирина САМСОНОВА

Ӆўв лупӑс:
– 2019-мит оӆ мӑр 

округ дума яӊ мирхот 
вәс. Дума 25 оӆа йис, 
щи оӆ мӑр хәӆум щу-
рӑс муӆтас поступсы 
вўсўв.

Округ бюджета 61 
миллиард шойт вух 
юхтӑс, щитӑт йиӆуп 
вәӆты хотӑт омӑсты 
па мир мӑӆты вєрӑта 
мӑнсӑт. Балок хотӑт 
йира вўӆыйт, 2010-мит 
оӆн яӊ щурӑс щимӑщ 
хот вәс, ин тәп соткєм 
хӑщӑс. 2020-мит оӆн 
юхи хӑщум балок йира 
вўӆы. 13 миллиард шойт 
вух вевтам па катра 
хотӑт лосӑтты вєра 
мӑнӑс. 9 миллиард шойт 
вух унтасн пәӆьницайт 
пӑта мосты пурмӑсӑт 
ӆәтсыйт. Щи тумпи 
Россия мўв президент 
хә поступсы щирн итәх 
вухӑт рәпитты ёх тыӆӑщ 
вух вәна вєрты пӑта 
єсӑӆсыйт. 

Тәняӆ оӆ 106 поступсы вўсы
Щи оӆӑӊӑн уша йис округ дума кәща хә 

Борис Хохряков пиӆа вәйтантупсыйн, мӑта ут 
ван хӑтӆуп тыӆӑщ 26-митн «Югра» нємпи айт 
ӑкӑтты хотн вәс.

Йиӆуп оӆн округ ду-
ма рәпата оӆӑӊӑн пу-
тӑртман лупӑс, хуты 
хәӆум тӑӆа округ бюд-
жет вўсы, 2020-мит оӆн 
210 миллиард шойт вух 
єсӑӆӆы. 75 процент арат 
вух социальной вєрӑта 
мӑнӆ.

Округ дума кәща хә 
йиӆуп вєрӑт оӆӑӊӑн лу-
пӑс: «Округ районӑта, 
вошӑта 20 процент арат 
транспортной налак 
мӑӆўв, щи унтасн ӆыв 
бюджетӆаӆа 700 мил-
лион шойт вух юхӑтӆ.

Щи тумпи «Югорской 
семейной капитал» 
поступсы щирн йиӆуп 
вєр оӆӑӊӑн хӑншсы. 
Ин щи вух унтасн рӑхӆ 
машина ӆәтты муй па 
хотӑт омӑсты вєрӑта 
сухуптӑты. Округ пра-
вительства поступсы 
щирн мәшӑӊ няврємӑт 
єнмӑӆты хоттєӆ ёх вє-
ритӆӑт хот ӆәтты пӑта 
вух ёша хоӆумты муй па 

тәрум пӑта хот омӑсты 
мўв вўты».

Округ дума кәща хә 
иньщӑссы, муйсӑр мўӊ 
хущева вўюм поступсэт 
госу дарственной думая 
китӆыйт, ӆәӆн, мосӑӊ, 
еӆӆы Россия мўвев 
пӑта иса ищимӑщ пос-
тупсэт вўты. Юхӆы ӆўв 
лупӑс, хуты щив хәӆум 
поступсы китсы. Ит – 
щит ӆәӆн округ дума 
кәща контракт щирн 
муӆты ӆәтты вєр ищи 
вантман ат тӑйс. Щи 
тумпи округев аршӑк 
мировой судья па сўт 
тӑхет вєрты мосӆ, щи 
оӆӑӊӑн ищи госдумая 
вохты нєпек китсы. 
Хәӆмит – щит кут-
рӑӊ йиӊк тыныты вєр 
оӆӑӊӑн. «Вантэ, мўӊ 
округ дума депутатӑт 
пиӆа щимӑщ поступсы 
вўсўв – ӆапкайт рӑхты 
нєпек такӆы кутрӑӊ 
йиӊк тыныӆӑт ки, еӆ-
ӆы ӆыв вет оӆ мӑр ӑн 
вєритӆӑт щи вєр тәты. 
Мосӑӊ, хәнты еӆӆы иса 
Россия мўв пӑта ищи-
мӑщ поступсы вўӆы», – 
лупӑс Борис Хохряков.

Мӑнум оӆ мӑр окру-
гевн вәӆты мир думая 
веткєм щурӑс иньщӑ-
супсы китсӑт. Щи кўтн 
25 процент арат хуят 
вух нётупсы вохсӑт, ки-
мит вєр – щит хот мӑ-
ты муй па хот нўшайт 
тўӊматты оӆӑӊӑн, щӑӆ-
та ар хуят мир мӑӆты, 
вәнӆтыйӆты, культура 
вєрӑт оӆӑӊӑн иньщӑс-
сӑт па нётупсэт вохсӑт. 
Округ дума депутатӑт 
ар хуята нўшайӆаӆ ӆэ-
щӑтты нётсӑт. 

Ван хӑтӆуп тыӆӑщ 
округ дума депутатӑт 
иха хӑншсӑт, муйсӑр 
вєрӑт тӑм 2020-мит 
оӆн вєрты питӆӑт. Мєт 
вуӆаӊ вєрӊӑн – щит 
Вуӆаӊ Победа хӑтӆ 75 
оӆ па округев сєма пи-
тум хӑтӆ вўш эвӑӆт 90 
оӆ ма постӑты. Победа 
хӑтӆ постӑты пурайн 
Вуӆаӊ Отечественной 
ӆаӆьн ӆаӆясум ёх округ 
дума депутатӑт фонд 
эвӑӆт вух нётупсэт ёша 
хоӆумӆӑт.

Людмила ГУРЬЕВА

Мосты вєрӑт оӆӑӊӑн путӑртсӑт 

Сырыя тӑм вән мир -
хота ӑктӑщум хӑннє-
хуятӑт еӆпийн округев 
кәща нє ӆӑӊкӑр хә 
Г. Бухтин айкеӆ тәс. 
Ӆўв тӑмиты лупӑс, ху-
ты тәп муӆхатӆ Россия 
хон пєлӑк Президент хә 
В. Путин «Федеральной 
тӑхи собранияя вєрум 
путрӑӆн» щиты путӑр-
тӑс: «Мўӊева ин ка-
шӑӊ хӑтӆ аршӑк па 
ма рәпитты мосӆ. 
Социальной, эконо-
мической па техно ло-
гической вєрӑт тўӊщи-

рӑӊа ӆэщӑтты. Кашӑӊ 
щимӑщ ай муй вән вєр 
хуӆыева национальной 
проектӑт щирн тӑм 
йисн вєрӆыйт». 

Г. Бухтин ясӊӑт щирн, 
тӑм йисн округев 75 
проект әхтыйн рәпитӆ. 
Югра мўвн ин сыр-сыр 
проект вєрӑт тәса ӆэщӑт-
ӆыйт. Мӑнум 2019-мит 
оӆн нємасыя арсыр мир-
хотӑт вәсӑт, хута кәщайт 

сыр-сыр әмӑщ вєрӑт 

оӆӑӊӑн уша павӑтсӑт. 
Еӆӆы Урал мўв феде-

ральной округ тӑхи эвӑӆт 

Югра мўвн кәщая вәӆты 

хә А. Руцинский лупӑс, 
хуты тӑм йисн Россия 
хон пєлӑкн националь-
ной проектӑт унтасн 
сыр-сыр социальной 
па экономической вє-
рӑт ӆэщӑтӆыйт. Щи-
мӑщ вєрӑт унтасн мўӊ 
вәӆупсєв ма па тәса 

мӑнты питӆ. Россия пре-
зидент хә В.В. Путин 
национальной проектӑт 

вўюм пурайн ван хӑт-
ӆуп тыӆӑщ 25-мит хӑ-
тӑӆн  тӑмиты путӑр-
тӑс, хуты федеральной 
кәщайт региональной 
кәща ёх пиӆа ма ат 

рәпитӆӑт, кашӑӊ на-
циональной проект вєр 

ӆэщӑтты  пӑта мос-
ты арат вух нємасыя 

сопасӆӑты мосӆ. Ин 

округевн ищи арсыр 
проект вєрӑт мӑнӆӑт. 

Югра мўв проект-
ной управления депар-
тамент кәща хә Д. Го-
лубев путӑртӑс, хуты 

автономной округ хущи 

ӆыв 75 проект нєма-
сыя вўсӑт. Ин щи утӑт 

эвӑӆт 53 поступсы щирн 

арсыр рәпатайт тўӊ-
щи рӑӊа вєрӆӑт. Арсыр 
национальной вєрӑт 

ӆэщӑтты пӑта округев  

вух ӆўӊӑтты тӑхи эвӑӆт 

2,6 миллиард арат шойт 

вух мӑӆы. Итәх проек-
тӑт, Д. Голу бев ясӊӑт 

щирн, федеральной вух 

ӆўӊӑтты тӑхет унтасн 
Югра мўв хущи еӆӆы 
рәпитты питӆӑт. 

Владимир ЕНОВ

Тӑта мосванӑн Ас хӑӆты тыӆӑщ 16-мит хӑ-
тӑӆн Ёмвошн правительства хот йитн округ 
кәща вєрум Координационной совет тӑхийн 
сыр-сыр вән кәщайт иха вәйтантыйӆсӑт 
па рәпитты вєрӆаӆ муй нацпроектӑт оӆӑӊӑн 
путӑртсӑт. 

Муй щирн еӆӆы вәӆты питӆўв
Мӑнум ӆапӑтмитн Россия мўв хонэв Владимир Путин 

Федеральной собрание ещаӆт путӑртӑс, муй щирн мўӊ еӆӆы 
вәӆты питӆўв, муйсӑр йиӆуп вєрӑт 2020-мит оӆ вўш эвӑӆт 
тывӆӑт. Щи путӑр пийн сыры рәпитум Россия правитель-
ства ёхӆўв рәпата тӑхиӆаӆ эвӑӆт йира мӑнсӑт. Щи пийн 
йиӆуп премьер-министр хәя Михаил Мишустин павӑтсы па 
правительства ёх йиӆпа пирисыйт. 

В. Путин мєт оӆӑӊӑн няврємӑт 

сєма питты вєр оӆӑӊӑн лупӑс. 
Ӆўв щирӑӆн, Россия мўвев еӆӆы 
ма вәӆты пӑта мосӆ, ӆәӆн ар-
шӑк няврєм сєма ат питӑс. 

Мєт оӆӑӊ вєр, щит няврємӑт 

хӑтӆ мӑр ӆавӑӆты хот шимӆ. 2021-
мит оӆ сухӑнтты вәнты щимӑщ 

хотӑта пушхӑт ӊхты пӑта 225 
щурӑс арат тӑхи ӆэщӑтты мосӆ. 
2018-2019-мит оӆӑт мӑр 90 щурӑс 

кана тәп 78 щурӑс щимӑщ тӑхи 

ӆэщӑтсы. Щи тӑхет эвӑӆт тәп 37,5 
щурӑс тӑхия ай няврємӑт ӊхӆӑт. 

Кимит вєр – тыӆӑщ мӑр вўты 

вух шєӊк шимӆ. 70-80 процента 
няврємӑт тӑйты хотӑӊ хуятӑт 

шимӆ тыӆӑщ вух вўӆӑт. Муй щи 
вєр тўӊматты пӑта вєрӆы. Тӑм 
оӆ вўш эвӑӆт щи хоттєӆ ёх, мӑта 

хуятӑт щимӆ тыӆӑщ вух вўӆӑт, 
оӆӑӊмит па кимит няврєм пӑта, 
хәӆум тӑӆа йитэӆ вәнты тыӆӑщ 

вух сухуптӑӆа. Щи тумпи Россия 
75 мўв хуща хәӆмит па еӆӆы вә-
ӆум няврємӑт пӑта ищи вух су-
хуптӑӆа. Тӑм оӆ вўш эвӑӆт няв-
рємӑт ӆапӑт тӑӆа йиты вәнты вух 

сухуптӑты питӆа. Щимӑщ вухӑт 

и «прожиточный минимум» арат 

вўты вух хуятӑт ёша павӑтӆӑт. 
Щи пӑта хӑннєхуята заявления-
нєпек па муй арат тыӆӑщ вух 

вўӆ, хӑншты мосӆ. Россия кашӑӊ 
мўвн «прожиточный минимум» 
ар щирн ӆўӊӑтӆы, щит пӑта 

щив вантты мосӆ, федеральной 
бюджет вухӑт йиӆуп щирн нух 

ӆўӊӑтты па щимӑщ хоттєӆ ёха 

сорашӑк нётты.
Ищиты «материнский капитал» 

вухӑт оӆӑӊӑн Россия президент 
хәев путӑртӑс. Тӑм оӆ вўш эвӑӆт 

оӆӑӊ няврєм сєма питтыйн 

466  617 щурӑс вухн хоттєӆ хуятӑт 

сухуптӑӆыйт. Кимит няврєм сєма 

питтыйн щи вухӑт 150 щурӑса 
ара йиӆӑт, 616  617 щурӑс шойт 
питӆ. Хәӆмит няврєм ищи арат 
вух тумпи ипотека вєра 450 
щурӑс шойт вух мӑӆы. Щирн 
хот ӆәтты пӑта айӆат семья 
миллион муӆтас вух ипуӆяӊ 
пунты вєритӆӑт. Па мосӆ лупты, 
хуты кӑт муй хәӆум няврєм тӑйты 

хоттєӆ ёх ипотека 6 процента 
щирн мӑӆыйт. Дальний Восток 
мўвн ипотека кӑт процента арат 
вәӆ. Щит айӆат хоттєӆ ёх пӑта 

ищи вән нётупсыя питӆ. Щӑӆта 

ӑшколайн 1-4-мит классӑтн 

вәнӆтыйӆты пушхӑт хуӆыева 

тәрум пӑта ӆапӑтты питӆыйт. Тӑм 

вєр ищи тәса ӆэщӑтӆы, мосты вух 
федеральной, региональ ной па 
местной бюджет эвӑӆт єсӑӆӆы.

Надежда ВАХ

Вуӆаӊ ӆаӆьн нух питмев 75 оӆа йиӆ 
Тӑм ванӑн Ёмвошн правитель ства хотн вән мирхота кәщайт 

ӑктӑщийӆсӑт. Ӆыв путӑртсӑт щи оӆӑӊӑн, муй иты 2020-мит оӆн 
Вуӆаӊ ӆаӆьн 1941-1945 оӆӑтн нух питум вєр постӑты мосӆ. Вантэ, 
75 оӆ юхӆы мўӊ мирев нух питсӑт, щирн тӑм оӆ вән мӑӊхӑтӆ 
Россия мўв ӆуваттыйн ӆэщӑтӆа. Тӑм вән мирхот Югра мўв гу-
бернатор ӆӑӊкӑр хә Алексей Шипилов тәс.  

Ӆаӆьн вәӆум, полиция хуща 

рәпитум ёх оса тӑхи кәща 
Александр Громут ай павтӑс:

– Мўӊ Вуӆаӊ ӆаӆьн нух питум 
мӑӊхӑтӆ постӑты кєша Югра 
мўв ӆуваттыйн ӑшколайтн, хӑтӆ 
мӑр ай няврємӑт тӑйты хотӑтн 
вәйтантупсэт, мирхотӑт тӑм оӆ 
ӆэщӑтӆўв. Вантэ, тӑм мӑӊхӑтӆ 
юрємӑты эвета, пухӑта ӑн рӑхӆ. 
Мєт вуӆаӊ вєр – щит «Говорите 
громче, ветераны, о войне…» 
нємуп вәйтантупсы ӆэщӑтӆўв. 
Тӑм ут унтасн мсыева Вуӆаӊ 
ӆаӆь 1941-1945 оӆӑт оӆӑӊӑн айӆат 
ёха путӑртӆўв. Вєра ар хӑннєхә 
тӑм пӑӆтап ӆаӆьн ухӆаӆ пунсӑт. 
Хӑрщи па каркам Советской 
солтатӑт вєра тарма ӆаяссӑт, 
па шєңк авӑрт вәс. Ар пўш ыв 
вән пушканӑт эвӑт немщӑтн 

єсыйсайт. Шєңк тарум аь 

пийн ыӑңа тәп уяң хӑннєхә 
хӑщ. Щи пӑта ар хӑннєхә аь 
хӑрн ӑнтәма йис. Щӑта ыӑңа 
хӑщум солтатӑт эвӑт йиуп 
полкӑт па дивизияйт вєрсайт. 
ыв вуракӑтн мухӑая лӑп вўй-
ӆясыйт. 

Мўӊ ӆӑӊхаӆўв, ӆәӆн йиӆуп 
нартуп эвета па пухӑта ӆаӆьн 
вәӆум ёх щи оӆӑт оӆӑӊӑн ат 
путӑртӆӑт. Щи тумпи Вуӆаӊ ӆаӆь 
пурайн рәпитум хуятӑт айкеӆ 
ат вєрӆӑт, муй иты ӆыв кашӑӊ 
хӑтӆ нух питты кєша рәпитсӑт. 
Няврємӑта «Если мы войну 
забудем, вновь придёт война» 
нємуп вәйтантупсэт ӆэщӑтӆўв. 
Щӑӆта Вуӆаӊ ӆаӆьн ӆаӆясум ёх 
оӆӑӊӑн киника хӑншты ӆӑӊхаӆўв. 
Тӑм нєпек «Нас призывал Ханты-

Мансийский райвоенкомат» нє-
муп ут посн вєрӆэв. Тыв нємӑт 
хӑншӆўв, мӑта ёх мўӊ мўвев эвӑӆт 
тәтьӆясыйт. Щи тумпи Вуӆаӊ 
ӆаӆя муйсӑр кев хурӑт па тӑхет 
аӆьман вәӆӆӑт Югра мўвн, нух 
хӑншӆӑӆўв. 

Еӆӆы Ёмвош кәща ики Мак-
сим Ряшин путӑртӑс, муйсӑр 
мӑӊхӑтӆӑт, вәйтантупсэт па 
етнхотӑт питӆӑт ӆэщӑтты Вуӆаӊ 
ӆаӆьн нух  питум  вєр пӑта. 
Щӑӆта Сәрханӆ вош кәща Ва-
дим Шувалов ӑктӑщум мира ай 
павтӑс, муй иты ӆыв питӆӑт 
тӑм мӑӊхӑтӆ постӑты. 

75 оӆ юхӆы хуӆыева Советской 

мўв мир ха вўянтман вуракӑт 
йира нёхӑӆсӑт. Тӑм йиӆуп 2020-
мит оӆн Россия мўв кашӑӊ 

вошн, кәртӑн щи вән мӑӊхӑтӆ 
постӑӆы. Югра мўвн Вуӆаӊ ӆаӆьн 
1941-1945 оӆӑтн нух питум вєр 
постӑты кєша 200 муӆтас ар-
сыр вәйтантупсэт, мирхотӑт па 
етнхотӑт ӆэщӑтӆайт. 

Ульяна МОЛДАНОВА

В.В. Путин

Мирхотн кӑт вєр нух 
вантсы: «Хӑнты ясӑӊ (1-
4 классӑт)», «Юрн ясӑӊ 
(1-4 классӑт)», «Вухаӆь 
ясӑӊӑн ӆўӊтупсы (2-
4 классӑт)» киникайт 
єсӑӆты вєр, Интернет ху-
ща хӑнты, вухаӆь ясӑӊ-
ӊӑнӑн хӑншты вєр.

Уша йис, хӑнты, ву-
хаӆь па юрн ясӊӑт 
вәнӆтӑты киникайт 
Ас-угорской институт 

Рәт ясӊӑт ӑн тӑйты няврємӑт пӑта 
Ас хӑӆты тыӆӑщ 17-митн Ёмвошн округ вәнӆ-

тӑты па айӆат ёх вєрӑт тәты тӑхи хуща мирхот 
вәс. Шуши мир вәнӆтӑты вєрӑт вантман тӑйты 
тӑхи кәща нє Надежда Костылева щи мирхот тәс.

научной рәпатнекӑт па 
рәт ясӊӑта вәнӆтӑты 
ёх ӆэщӑтты па хӑншты 
питӆӑт. 

Н.Б. Костылева ай тәс, 
хуты Касум ӑшколайн 
Нумто кәрт эвӑӆт яӊ 
няврєм рәт юрн ясӑӊа 
вәнӆтыйӆты ӆӑӊхаӆӑт. 
Щи тумпи округевн 
Варьёган кәртӑӊ няв-
рємӑт ищи юрн ясӑӊ 
вәнӆтӑӆӑт.

Мосӆ лупты, хуты 
интӑм айӆат вухаӆь хә 
Денис Вынгилев ӆўв 
щирӑӆн па «Луима 
сэрипос» вухаӆь мир 
газетайн рәпитты ёх 
пиӆа инумӑсн рәпитӆ, 
ӆәӆн интернет хуща 
вухаӆь пуквайт хӑнш-
ты ат рӑхӑс. 

Тӑм йисн рәт ясӊӑт 
ӆавӑӆман тӑйты па еӆ-
ӆы тәты тӑхет ёха иӛрн 
рәпитты мосӆ, ӆәӆн щи 
нўша тўӊматты. Щи 
тумпи ӆывеӆа Ёмвошн 
вәӆты Югорской научно-
исследовательской ин-

сти тут ёх нётты вєрит-
ӆӑт.

Мирхотн уша йис, 
тәнӆуп тыӆӑщ 10-11-мит 
хӑтӆӊӑнӑн Нуви сӑӊхум 
вошн Россия мўвтєӆ мир 
рәт ясӑӊа вәнӆтӑты ёх 
вән мирхот питӆ. Щи 
тухӑӆпи ай кєр тыӆӑщ 
16-20-митн Пыть-Ях па 
Нефтеюганск вошӊӑнӑн 
Югра мўв вәнӆтӑты ёх 
вән мирхот питӆ, щӑта 
ищи рәт ясӊӑта вәнӆ-
тӑты ёх пӑта нємасыя 
хӑр рәпитты питӆ.

Людмила ГУРЬЕВА

Йис вәӆупсы оӆӑӊӑн нєпек хӑншӆы
Мӑнум оӆ юхи хӑщум тыӆӑщн Ёмвошн КТЦ 

«Югра-Классик» нємуп хот йитн Россия хон 
пєлӑк арсыр вошӑт эвӑӆт иха юхтум учёной ёх  
мирхота ӑктӑщийӆсӑт, мӑта ут мӑнум пурайн 
кўтэӆн путрємӑсӑт, муй щирн Югра мўв йис 
вәӆупсы оӆӑӊӑн нєпек хӑншты еӆӆы питӆӑт.

Сырыя мирхота ӑк-
тӑщум хӑннєхуятӑт еӆ-
пийн оса вєрӑт тәты  
департамент хуща кә-
ща кана  вәӆты  хә 
Константин Репин вў-
ща ясӑӊ тәс па тӑмиты 

лупӑс: «Югра мўв ёх 

уша павӑтты ӆӑӊхаӆӑт, 
муй щирн катра тӑм 

увӑс мўвн хуятӑт вәсӑт. 
Щит пӑта мўӊ ӆӑӊха-
ӆўв, ӆәӆн Россия мўвев 

вуӆаӊ учёной ёх «Ака-
демическая история 
Юг ры» нєпек ат хӑнш-
сӑт». Ӆўв щирӑӆн, тӑмӑщ 

нєпек ун тасн округевн 

вәӆты хӑннєхуятӑт ар-
сыр йис вәӆупсэт оӆӑӊӑн 

уша вєрӆӑт па айӆат 
ёхӆаӆ сӑмӑӊа рәт мўвеӆ 
тӑйты вәнӆтӑӆӑт. Щи 
тумпийн 2020-мит оӆн 
Югра мўвев ёх округев 

90-мит оӆа вум хӑтӆ 

постӑты питӆӑт. 
Еӆӆы Москва вош 

эвӑӆт Российской исто-
рия институт кәща хә 

Юрий Петров, мӑта 

хуят «Академическая 
история Югры» хӑншты 

па ӆэщӑтты кәщая па-
вӑтсы, айкеӆ тәс, хуты 

тӑмӑщ проект еӆӆы 
ищипа рәпитты питӆ. 
Тӑм вәйтантупсыйн нє-
масыя щи вєрӑт оӆӑӊӑн 
сыр-сыр айкеӆӑт вєрӆӑт. 
Ин Москва вошн учёной 
ёх 20-кєм том арат тӑй-
ты «История России» 
вән киника хӑншӆӑт. Щи 
нєпек Россия хон пєлӑк 
президент хә Владимир 
Путин хӑншты партӑс. 
Мєт оӆӑӊӑн ӆыв вух ӆў-
ӊӑтты тӑхеӆн нємуӆты 
арат вух ӑнтәм вәс. Ӛхӑт, 
хән  вухӑтн  мӑсыйт,  
учёной ёхӆаӆ 2017-мит 
оӆ вўш эвӑӆт «История 
России» нєпек пиӆа 

мсыева рәпитты пит-
сӑт. Мосӆ лупты, хуты 
«Академическая исто-
рия Югры» киника 

хӑншты атэӆт щирн, 
Югра мўв учёной хӑн-
нєхуятӑт такӆы, тўӊщи-
рӑӊа ӑн вєритӆы. Щит 
пӑта тӑмӑщ вән про-
ект ӆэщӑтты пӑта иса 

иха Ёмвош, Сәрханӆ, 
Екатеринбург па Москва 

вошӑт учёной хуятӑт 

ӑкӑтсыйт. 
Еӆӆы «Институт рос-

сийской истории» кә-
ща ӆӑӊкӑр хә Сергей 
Журавлёв, мӑта  хә 
ищи Москва вош эвӑӆт 

юхтӑс, айкеӆ вєрӑс. Ӆўв 

путӑртӑс, муй щирн 

мультимедийной исто-
рической парк «Россия 
– моя история» ӆэщӑ-
тӑс. Тӑм хә ясӊӑт щирн, 
Югра округ мўвн тӑта 

мосванӑн ищи хурасуп 

21-мит региональной 
«Россия – моя история» 
нємуп парк па пўншсы. 
Российской история 

институт тӑхи хущи рә-
питты учёной ёх нєма-
сыя экспертӑт щирн щи 
исторической паркӑт 

пўншты пурайн щив 

вохӆыйт. Вантэ, мєт 

оӆӑӊӑн учёной ёх сыр-
сыр пурмӑсӑт иха 

ӑкӑтӆӑт па ӛхӑт щимӑщ 

тӑхет пўншӆӑт. 
Кашӑӊ щимӑщ вєр 

2012-мит оӆ вўш эвӑӆт, 
Тихон рўщ пәп ики 

нумсӑт щирн, вәй тан-
тупсэта хӑннєхуятӑтн ӆэ-
щӑтсы. Мєт оӆӑӊ па вән                                                                                                    

вәй та нтупсы ищи оӆн 
Москва вошн вєрсы, щи 
пурайн ӆўв Ро мановӑт 
хон ики нємн пунсы. 
Еша ӛхӑтшӑк, 2013-мит 

оӆн, кимит вәйтантуп-
сы вошӑӊ мирӑт пӑта 

вєрсы. Ӆўв ищи нємасыя 

Рюриковичӑта кан-
тсы. Щи вєрӑт пийн 

хәӆмит вәйтантупсы 
Россий ской история 
институт учёной хӑннє-
хуятӑт па ӆэщӑтсӑт па 
щи тӑхеӆ «От великих 
потрясений к Великой 
Победе» щирн нємӑтсӑт. 
Хәӆмит вәйтантупсы 

учёной ёх, вантэ, ӆаӆьн 

вәӆум вєрӑта кантсӑт. 
Няӆмит вәйтантупсы 

ӆаӆь мӑнум оӆӑт пийн 
па ин тӑмхӑтӆ вәӆты ну-
ви хӑтӆӑта кантсыйт. 

Еӆӆы «Институт рос-
сийской истории» кәща 
ӆӑӊкӑр хә Сергей Жу-
равлёв путӑртӑс, хуты 
ин «Академическая ис-
тория Югры» нєпек хӑн-
шты вєр – щит шєӊк 
мосты рәпата. Щит пӑ-
та щи ӆыв ёхӆаӆ па 
округев учёной хӑннє-
хуятӑт щимӑщ вуӆаӊ 
киника пиӆа тәса рә-
питты  питӆӑт. Тәп 

тӑм оӆ вўш эвӑӆт щи 
«Академическая исто-
рия Югры» нєпекеӆ 

ӆыв веӆщи иха арсыр 

путрӑт хўватн киникая 

ӑкӑтты вўянтӆӑт. 

Владимир НОСКИН

Шуши мира нётты вєрӑт оӆӑӊӑн

Тәняӆ Югра мўв кәщайт иха ӑктӑщийӆсӑт па 
округев ӆуватн вәӆты шуши мирӑт нётупсы тәты 
пӑта вән мирхот вєрсӑт.

Сыры ӑктӑщум хӑн-
нєхуятӑт еӆпийн округев 

кәща оӆӑӊ ӆӑӊкӑр хә 
Алексей Шипилов вўща 

ясӑӊ тәс па иньщӑсӑс, 
хуты тӑм оӆн ӆыв шуши 

мирӑт пӑта нётупсэт 
вєрсӑт.

Мєт оӆӑӊ айкеӆ Югра 
мўв рәпата вєрӑт па 
тӑхет артаӆӑты департа-
мент кәща хә Алексей 
Варлаков ӆэщӑтӑс. Ӆўв 

путӑртӑс, хуты тӑм юхи 

хӑщум 11-кєм тыӆӑщ 
мӑр ӆыв рәпитты тӑ-
хеӆа араттєӆн округев 

эвӑӆт 1801 хӑннєхә 

шуши мирӑт эвӑӆт рә-
пата кӑншты пӑта нух 

хӑншаньщсӑт. Ӆыв кў-
тэӆн – арсыр вошӑтн 

вәнӆтыйӆты 180-кєм ай-
ӆат ёх, мӑта пухӑт муй 

эвет тӑм оӆн тәп 14-мит 
муй 18-мит оӆӑта ва-
намӑсӑт. Вантэ, ӆыв ӆўӊ 
тыӆщӑт мӑр сыр-сыр рә-
патайт вєрты вєритсӑт. 
Мосӆ лупты, хуты тӑм 

оӆн мкєм арат хӑннєхә 
Югра мўв ӆуватн вәӆты 

рәпата мӑты тӑхета нух 

хӑншаньщӑс. Вантэ, 

юхи хӑщум оӆн рәпата-
йӆы омӑсты хӑннєхуя-
тӑт труд па занятость 

д е п а р т а м е н т  т ӑ х и 

эвӑӆт кашӑӊ тыӆӑщ мӑр 

аршӑк вухн сухуптӑ-
ты питсыйт. 2019-мит 
оӆн округев ӆуватн рә-
патайӆы омӑсты ёха 

шуши мирӑт эвӑӆт 413 
хӑннєхә ӆўӊтӑсман вәӆ. 
Тӑмхӑтӆ, мсыева ки 

ӆўӊӑтты, щит 10-кєм 
процента арата аршӑк 

хуят тәняӆ вўш эвӑӆт 
ин рәпата ӑн тӑйӆӑт. 
Мосӆ  лупты, рәпата 

вєрӑт артаӆӑты тӑхи ёх 

тўӊщирӑӊа па вещката 

кашӑӊ вєр ӆэщӑтӆӑт па 
хӑннєхуятӑта мосты 
рәпата кӑншӆӑт. Щи-
мӑщ вуӆаӊ вєр Югра 
м ў в е в  ӆ у в а т н  х ў в 

вўш  эвӑӆт  округев 
государственной пос-
тупсы щирн мсыева 

тўӊматӆа. Щи поступсы 

щир унтасн тӑмхӑтӆ 
шуши мира арсыр рә-
патайт округев хўватн 

нємасыя  кӑншӆыйт. 
Итәх хӑннєхуятӑт йиӆ-
па па рәпатая нємасыя 

вәнӆтыйӆты китӆыйт, 
ӆәӆн ӆыв па тӑхийн 

рәпитты ат вєритсӑт.  
Еӆӆы Алексей  Вар-

лаков  лупӑс, хуты 

ӆыв тӑм хӑщум оӆӑтн 

вўюм государственной 

поступсы  щирн  ар-
сыр рәпата мӑты тӑ-
хия нємасыя вухӑт су-
хуптӑӆӑт, ӆәӆн аршӑк 

хӑннєхә  шуши мир 
эвӑӆт мосты рәпатайн 

ат мӑсыйт. Итәх хӑн-
нєхуятӑт, мӑта ёх тәп 

пура-пурайн и-кӑт 

тыӆӑщ мӑр рәпитӆӑт, 
ищиты «Центр занято-
сти» тӑхи эвӑӆт тыӆӑщ 

мӑр 11-кєм щурӑс шойт 

вухн сухуптӑӆыйт. Тӑм 
оӆн Ас хӑӆты тыӆӑщ 

вўш эвӑӆт па иса Ас 
потты тыӆӑщ вәнты 

округев  вошӑт муй 

кәртӑт ӆуватн араттєӆн 

612 хӑннєхә  шуши 

мирӑт эвӑӆт рәпатайн 

мӑсыйт. Щи вєр пӑта 

«Центр занятости» тӑм 

йисн ОАО «Казымская 
оленеводческая ком-
пания», «Яхтур» па ОАО 
«Ёхӆӑӊ Мущӑӊ» тӑхет 
пиӆа ма рәпитсӑт па 
щит пӑта ар пєлӑк хӑн-
нєхә шуши мирӑт эвӑӆт 

щив рәпитты вўсыйт. 
Щимӑщ вєр тумпийн, 

округев «Центр занято-
сти» тӑхи эвӑӆт 53 нє па 
хә ёх нємасыя сыр-сыр 
йиӆуп рәпата вєрӑта 

вәнӆтыйӆты китсыйт. 
Хәӆум хӑннєхә ӆыв щи-
реӆн тӑйты рәпитты 

тӑхет нух пўншты пӑта 

н є м а с ы я  с у б с и д и я 
вухн кантсыйт. Щи 
хуятӑт Нуви сӑӊхум па 
Кондинской районӊӑ-
нӑн эвӑӆт вәӆӆӑт. 

Юхи хӑщум ясӊӑӆн 
Алексей Варлаков тӑми-
ты путӑртӑс, хуты тӑм 

йисн кашӑӊ рәпатайӆы 

вәӆты хӑннєхә Интернет 
хўват вєрум «Госуслуги» 
нємуп тӑхи унтасн мос-
ты рәпата кӑншты щир 

тӑйӆ. Ӆўв «Центр заня-
тости» тӑхия хӑншань-

щты вєритӆ па ищипа 
мосты вєр мущатӆ. Итәх 

хӑннєхуятӑт вахта щирн 

арсыр рәпата кӑнш ӆӑт. 
Кимит айкеӆӑӊ ясӑӊ 

мирхотн округев инфор-
мационной тех но ло-
гияйт департа мент кә-
ща Павел Ципорин тәс. 
Ӆўв лупӑс, хуты 2019-
мит оӆн округев ӆуватн 

«Айти-стойбище» нє-
муп проект щирн арат-
тєӆн 1450 хӑннєхә ин-
тернет тӑйӆӑт. Щит 55 
рәт щирн ӆўӊтӑсты 

мўвӆаӆн, щит Сўмӑтвош,  
Нуви сӑӊхум, Сәрханӆ, 
Нефтеюганской па Ниж-
не вартовской  райо-
нӑтн вәӆты шуши мир 
хӑннєхуятӑт. «Айти-
стойбище» щирн арат-
тєӆн ӆапӑт вән тӑхи 

ӆэщӑтман  вәӆ, щит 

« Ю рт ы  П у н с и »  п а 
«Юрты Филипповские»  

Нефтеюганской райо-
нӑн, щӑӆта С.А. Кечи-
мова, К.Е. Кантеров па 
В.Д. Тэвлина Сәр ханӆ 
районӑн, Корлики кәр-
тӑн Нижне вартов ской 

районӑн, «Неройка» нє-
муп рўтьщӑты тӑхийн 

Сўмӑтвош  районӑн. 
«Айти-стойбище» вєрӑт 

тәса  рәпитты  пӑта 
еӆӆы ар вух мосмитӆ, 
ин ӆыв нәмӑсӆӑт, хуты 

щимӑщ  вєрӑт еӆӆы 
тўӊматты.

Межведомственной 
комиссия тӑхи мирхотн 

внутренней политика 

департамент кәща хә 
Александр Скурихин 

«Об исполнении прото-
кольных поручений» 
айкеӆ вєрӑс. Ӆўв ясӑӊӆаӆ 
пийн уша йис, хуты 

ӆыв вет арсыр вєр тӑм-
хӑтӆ вәнты ӆэщӑтсӑт. 
Мєт вуӆаӊ па вән вєр, 
ӆўв щирӑӆн, щит арсыр 
юридической нётупсэт, 
мӑта утӑт унтасн окру-
гевн вәӆты шуши мир 
хӑннєхуятӑта ма нёт-
сӑт. 

Владимир ЕНОВ

Йимәӊ қӑтәӆ: «Российанә 
кӑнҷантәтә қӑтәӆ»

Йэӊ ӱрәккә қөӆәммәт қӑтәӆнә, январь 
тысәӆнә, кат тьрасӽән қөсмәт оӆнә (Ханты-
Мансийск) Йөм вочнә йимәӊ қӑтәӆа вуӽөйәм. 
«Российанә кӑнҷантәтә қӑтәӆ» пәтан ма ай ӆат 
крреспөндет йӱкан әтьә газетаӽины «Хӑнты 
ясаӈ» панә «Луима Сэрипос» вӆәм. Өс әйчэнә 
па әшкөльникәт панә студентәт па вочәты 
вуӽат: Пкачиӽи, Стрежевойи панә Мегионы 
ӆәӽ йвтәт. Панә өс телерадиокомпанийаӽи 
«Югра» ай ӆат пӑӽәт панә ӓвит вӆәт.

Аӆәӊ ирйэӊ часнам 

қөӆәмйәӊ минутнам 

мәнӽәмка, Дом Пра-
вительстваӽа йвәт-
та мустәӽ. Тт өвпи 

конәӊнә йәм нӑмсәп 

организаторәт вӆәт, 
панә тт пә регистра-
ция вӆ, качәӊ ай ӆат 
корреспондент - пӑӽәт 

панә ӓвит тьыт пырнә 

сўвенират мәйәт. Панә 
әйчэнә мойсәпӆийат 
мәйөйув. Чи пырнә қот 

лөқийа тувөйув, мӱв то-
ӽинә губернатора кӑн-
тәӽ йоӽ йвтыӆәӆәт. 
Тт губернатор На-
талья Владимировна 
Комароваӽа панә ӆӱв 
пыӽәртәтә йохӆаӆа 

қӑнтәӽ йоӽ, каҷәӊ 
қө  йӱкан  вӓрәӆнат, 
йвтыӆӆәт.

Тт ӆэйәӆмив пырнә 

экскурсийаӽат вӓрө-
йув, Дом Правительст-
ва ӆәӽпинә. Экскурсия 
йәмат чурсэм вԓ. Мә-
ӊаты өс па мәта ким 
конференц-қот лөқи па-
миӆат. Качәӊ қот лөқи 
әйнам йәӆәп тәт тйаӆ 
панә йәмӽә рөпитӆәтә 

интернет тйаӆ. Чит 

йәмат йәм қот лөқит, 
њуӆа йвәттә кича тт 

ар пәкәт конференци-
йаӽәт, презентацийа-
ӽәт памтәӆи, вӓрӆи.

Чи пырнә йӓӊки қот-
нам «Арена Югры» мәӊ 

мәнув. Тт хоккейный 
клуб «Югра» трениров-
канам  ӆэйӆув. Оӆәӊ 
ӆатнә вратарәт трени-
ровайӆәт, чыт пырнә 

йӓӊқ өӽтийа хоккеистәт 
йвтәт. Тренировка әй 
час панә пӓләк вӆ. Чи 

тренировканә трене-
рәт әчә вӆәт панә ӆәӽ 
ар пәкәт вӓрәт вӓрта 

партыӆәт.
Хоккейный клуб тре-

нировка вӆәм пырнә, 
мәӊ қот вӓртә тоӽинам 
мәнув. Тт  Сергей 
Иванович Артамоно-
вичнат, департамәнт 
директөрнат, қот вӓртә 

тоӽит ӆэйӆув. 
Әй қӑтәӆ ҷөп тәрмәм-

ка, мәӊ йәмат ӓпӆәӊ 
ӆиттат ӆиптөйув.

Ӆивәм пырнә мәӊ 
Андрей Иванович Ру-
цинскийнат, Ханты-
Мансийский автоном-
ный округ – Югра йрәӊ 
инспекторнат, әйқа йв-

тантув. Ӆӱв инспектор 
вӓрәт ивәӆты, ар пәкәт 
автономный округ вӓрәт 
ивәӆты, вӑӽәт ивәӆты 
панә әйчэнә мостә жур-
налистәт рӑпөта ивәӆты 
мәӊаты йастәӽ.

Чи встреча тәрмәм 

пырнә телерадиоком-
пания «Югранам» мә-
нув. Тт әчә экскурсийа-
ӽат вӓрөйув.

Чи йимәӊ қӑтәӆ тә-
рәмта йәӽәмка, Ната-
лья Владимировна Ко-
мароваӽа, губернатор 
қучәӊа, йвтантув, тт 

әйқа чай йинчув панә 

њӑвмув. Тт качәӊ қө 

әйнам ар вӓр ԓӱв ивәԓ-
ты пырийәӽ.

Чи йимәӊ қӑтәӆ ман-
тэм йәмат чурсамәӊ вӆ.

Ольга ПОКАЧЕВА, 
Ханты-Мансийской 

технолого-
педагогической 

колледж

Н. Комарова пиӆа вәйтантыйӆсӑт

Правительства хотн Хот омӑсты тӑхийн

«О
тк

ры
ты

й 
ре

ги
он

» 
 т

ӑх
и 

 х
ур

ӑт



7 Х Я 30.01.
2020 № 2ШУШИ  МИР  МӐҢХӐТӐТ

Мӑнум оӆн Ас потты 
па ван хӑтӆуп тыӆӑщ-
ӊӑнӑн Ёмвоша Пўпи як-
хот ӆэ щӑтты ёх вохсыйт, 
щит Сәрханӆ мўв кӑтӊӑн 
Сергей Кечимов, Данил 
Покачев, Касум мўвӑӊ 
хуятӑт Андрей Ерны-
хов, Яков Тарлин па Ми-
хаил Молданов. Шєӊк 
әмӑщ вәс, хуты вохум ёх 
кўтн айӆат хуятӑт вәсӑт, 
щит Саранпауль кәртӑӊ 
хәйӊӑн Пётр Анямов, 
Денис Вынгилев, Касум 
кәртӑӊ хә Георгий Тар-
лин. Шапша кәрт эвӑӆт 
Пўпи якты ӑшколайн 
вәнӆтыйӆты пухӑт юх-
тыйӆсӑт.

Мєт сыры Округ мир 
творчества хотн шуши 
мир культура тӑхи кәща 
нє Светлана Нестеро-
ва ай тәс, хутыса щи 
твор чества хот пўншум 
1957-мит оӆ вўш эвӑӆт 
рәпатнекӑт арсыр кәр-
тӑта ӊхсӑт па йис 
путрӑт, моньщӑт, арӑт 

Пўпи якты хота – йиӆуп 
вәӆупсы

Тӑм йисн хӑнты мир учёной ики Тимофей 
Молданов ар ӛр пунӆ, ӆәӆн хӑнты мирев Пўпи 
якты хот еӆӆы ат вәс. Вән научной нєпек хӑн-
шӑс, Ёмвошн нємасыя Пўпи якхот ӑшколайн 
няврємӑт щи вєра вәнӆтӑӆ, щи тумпи округев 
ӆуваттыйн Пўпи якты хот ӆэщӑтӆ. 

нєпека, диктофона, ка-
мерая нух хӑншсӑт. 
Интӑм 25 ар па кина 
хӑншман вәӆ. «2016-
мит оӆн хӑнты па вухаӆь 
мирӊӑн Пўпи якты хот 
Россия мўв арсыр мирӑт 
мӑӊхӑтӆӑт оӆӑӊӑн нє-
масыя Каталог нєпека 
нух хӑншсы», – лупӑс 
С.Н. Нестерова.

Йис вәӆупсы ӆєрамтты 
хӑнты хә Тимофей Мол-
данов ищи путӑр тәс:

– Мєт сыры мосӆ луп-
ты, хуты арсыр мирӑт 
ищи Пўпи якты хот 
тӑйсӑт. Па хон пєлӑк 
Япония мўв увӑс пєлӑкн 
вәӆты айнӑт мир ищи 
ищимӑщ мӑӊхӑтӆ вєр-
ӆӑт, ин ӆыв хущеӆа тәп 30 
мӑӊ ар хӑщӑс. Финской 
учёной ёх ищи пўпи 
мӑӊхӑтӆ оӆӑӊӑн мосты 
утӑт ӆєрам тсӑт, 300 ар 
ӑкӑтсӑт. Ешавәӆ «Пўпи 
мир» тӑхи ёх Пўпи якхот 
ӆэщӑтты нумӑс тӑйӆӑт. 

Йистєӆн хӑнтэт па 

вухаӆят пўпи вухӑӆтум 
пийн нємасыя Пўпи 
якты хот ӆэщӑтсӑт. м-
вошн (Вежакары вошн) 
иха ӑктӑщийӆсӑт па 
Пўпи якхот вєрсӑт. 
Тӑм ӆўӊӑн, мосӑӊ, ищи 
ӆэщӑтӆы. Ӆаӆь еӆпийн 
Пўпи якхот вєрӑнтсы, 
щи оӆӑӊӑн йис вәӆупсы 
ӆэрамтты хә Валерий 
Чернецов хӑншӑс. 

Арсыр учёной ёх Пўпи 
якхот оӆӑӊӑн хӑншсӑт, 
щит финской учёной 
кӑтӊӑн Артур Каннисто, 
Куста Карьялайнен па па 
хуятӑт. Хәнты ӆаӆь еӆ-
пийн учёной нє Викто-
рия Сенкевич-Гудкова 
икеӆ пиӆа Касум мўва 
юхтыйӆсӑӊӑн. Ӆын пӑта-
на Ильпикәртӑӊ яйӊӑн 
Василий па Александр 
Тарлинӊӑн нємасыя Пў-
пи якхот ӆэщӑтсӑӊӑн. 
Вантэ, ӆын ӆӑӊхасӊӑн, 
ӆәӆн еӆӆы щи хот оӆӑӊӑн 
ат хӑщӑс.

Щи пийн мирхота 
юхтум мир мӑнсӑт вант-
ты, муй щирн нянь вой 
вєрты мосӆ. Щит пӑта 
мосӆ: йиӊк – и литра, 3 
карты пушӑх па еша суӆ 
па саккар. Иха рўвӑтты 

па арсыр войт хурасн 
нянят вєрты. 

Пўпи якхот пурайн 
кашӑӊ хӑтӆ мєт сыры 
икет «Аӆӑӊ ар» арисӑт, 
щи пийн пўпи еӆпийн 
єпӆӑӊ ӆєтут па шай 
омӑссӑт.

Щи пийн Ёмвошӑӊ 
мир па мойӊ ёх хӑтӆ мӑр 
вой арӑт (каяӊ арӑт), «Нях 
арӑт» «Вусы ёвӑӆты ар» 
як-ар, хәймас ар па па 
арӑт хәӆӑнтсӑт па ущ-
хўӆь етнхотӑт вантсӑт. 
Вантэ, Пўпи якты хот 
пурайн хӑннєхуятӑт етн-
хотӑт ванттэӆ пийн уша 
вєрсӑт, муй щирн тәса па 
ма вәӆты мосӆ, муйсӑр 
атум вєрӑт вєрты ӑн рӑхӆ. 
Кашӑӊ етн икет пўпи 
пӑта вәӆтӑты ар арисӑт.  

Пўпи якты хот вєрум 
пурайн арсыр вәнӆтӑты 
хӑрӑт ӆэщӑтман вәсӑт. 
Щив юхтум мир ари ты, 
якты, нарӑсты вәнӆ-
тыйӆсӑт. 

Нӆ хӑтӆ мӑр нємасыя 
хӑннєхә ӆўӊтӑс, муйкєм 
арат ар арисы, як яксы. 
Иса ӆўӊӑтман шәмӆӑӊ 
юхн 107 пос вєрман вәс. 

Людмила ШУЛЬГИНА

Ущхўӆь етнхотн...

Ӆўӊӑӆтупӑт вантӆӑт

Хоттєӆ ёх иха ӑктӑщсӑт
Кашӑӊ пурайн, хән муӆты әмӑщ ут вєрты 

оӆӊитӆӑн, нӑӊ пӑтэна муӆты м ут пўншӆӑн. 
Кашӑӊ йиӆуп вәйтантупсыйн, йиӆуп хӑннєхә, 
вәӆупсэӆ, әмӑщ вєрӆаӆ оӆӑӊӑн уша павӑтӆӑн. 

Хән хоттєӆ хуятӑт 

иха ӑкӑтӆӑӆӑн, ӆәӆн 

ӆыв кўтэӆн ат вәйтан-
тыйӆсӑт, няврємӆаӆ 
оӆӑӊӑн ат путӑртсӑт, 
муӆты и вєр ат ӆэщӑт-
сӑт, щит шєӊк вән па 
мосты щира вәӆ. Щи 
пӑта нємасыя хоттєӆ ёх 

кўлупӑт ӆэщӑтӆыйт. 
Щи кўлупӑт ар щирн 

рәпитӆӑт: вәйтантупсэт, 

ванӆтупсэт, кӑсупсэт, 
етнхотӑт, мӑӊхӑтӆӑт 

вєрӑнтӆӑт, сєма питум 

хӑтӆӑт постӑӆӑт, ёнтӑс-
ӆӑт, тыйӆӑт, сӑк кӑрӑт-
ӆӑт. Щи пурайн вән хуя-
тӑт няврємӆаӆ, хиӆыӆаӆ 
пиӆа щив юхӑтӆӑт па 
иха катӆӑсман муӆты 

әмӑщ вєр ӆэщӑтӆӑт. 
Йиӆуп оӆ оӆӊитумн 

Нуви  сӑӊхум  вошн 

этнокультурной центр 
тӑхийн хоттєӆ ёх пӑта 

щимӑщ «Хӑтӆые» кўлуп 

пўншсўв. Щи вєр «Югра 
ӆыӆӊуптӑты» тӑхи ёх 

унтасн тывӑс. Вәйтан-
тупсыя 40-кєм хуят 

юхтӑс, щит Неттинӑт, 
Ахмалетдиновӑт, Ами-
новӑт, Лельховӑт, Коре-
пановӑт, Немысовӑт, 
Ирган, Юхлымовӑт, 
Волдинӑт, Руссу па па 

хуятӑт. Етнхот Касум нє 
Валентина Григорьевна 
Багишева пўншӑс. Ӆўв 

«Ая шиви» ар арийс. Щи 

арн путӑртӆы, хуӆта ӑн 

мӑнӆӑн, тәп ӑӊкен-ащен 
хот аӆ юрєма. Щӑӆта 

мӑӊхӑтӆа вухаӆь Ищ-
ки Ики – Ащирма ойка 

юхтӑс. Ӆўв вәнӆат па 
айӆат хуятӑт пиӆа ар-
сыр ущ хўӆь юнтупсэтн 

юнтӑс, ӆывеӆ кӑсты 

хущсӑӆэ. Валентина 
Петровна Руссу Нум 

Касум эвӑӆт ванӆтӑс, 
муй щирн хотӑӊ ёхӆўв 

пӑта мойӆупсы вєрты 

рӑхӆ. Кашӑӊ хоттєӆ ёха 

юӆн «Хӑтӆыев» пӑта 

нємасыя хур хӑншты 

партсўв. Ӆәӆн щи пєӆа 

ванттыйн имухты уша 

вєрӆӑн, тӑм «Хӑтӆые» 
нємпи кўлуп ёх ӑктӑщ-
сӑт. 

Вән пәмащипа ясӑӊ 
«Нуви ат» тӑхи кәща 

нєӊа Зинаида Семёнов-
на Каксиная па щӑта 

рәпитты хуятӑта ӆӑӊ-
хаӆум лупты. Вәйтан-
тупсэв  тәса па ма 

мӑнӑс. Ӑӊкета-ащета 
па няврємӑта тӑм вєр 

шєӊк мәстӑс.

Ирина ФИРСОВА, 
Нуви сӑӊхум вош

Хӑнты ясӑӊа 

тулмащтӑс 
Надежда ВАХ  

В.Г. Багишева Няврємӑт вән хуятӆаӆ пиӆа юхӑтсӑт

Хоттєӆ хуятӑт ха ӑктӑщсӑт

Мосум мўвн 
Владимир Волдин нємуп хӑнты мир оса тӑхийн рәпитты ёх йиӆуп 

тыӆӑщ 26-мит хӑтӑӆн Ёмвош районӑн Кышик вошн киника ӆўӊӑтты 
хотн вәйтaнтупсы вєрӑнтсӑт. Тыв Нуви сӑӊхум район, Ёмвош эвӑӆт йис 
пурмӑсӑт шавиман тӑйты хотӑтн, киника ӆўӊӑтты  тӑхетн, учёной ёх 
па арсыр оса тӑхетн рәпитты хуятӑт ӑктӑщийӆсӑт. 

Мосум мўв ёх па 
мойӊ мир ӑкмум 

хотн оӆӑӊ ясӑӊ Влади-
мир Волдин нємуп хӑн-
ты мир оса тӑхи кәща нє 

Татьяна Волдина лупӑс: 
– Мўӊ шуши хӑннє-

хәйт йис ясӑӊ, вәӆупсы 
еӆӆы тәты кєша арсыр 
вәйтантупсэт, мирхо-
тӑт ӆэщӑтӆўв. Тӑмхӑтӆ 
хӑнты мир поэт вәӆум 
мўвн ха ӑктӑщсўв. Ӆўв, 
вантэ, хӑншиӆӑс: «Йис 

ёх ясӑӊ еӆӆы няврємӑт 
нумӑса пунты мосӆ», йи-
на щи, тӑм ясӊӑт тәсӑт 
па щиты вєрты щи рӑхӆ. 
Тӑта омӑсты хуятӑт поэт 
шәӊӑт Владимир Волдин 

ма вәйман тӑйсэӆ, па 
ин ӆўв рәтнаӆаӆ тыв 
юхӑтсӑт. Тӑм хуятэв 

Мосум юханӆ, мўвиеӆ 
ара арийӆсӑӆэ, путӑ-
ра путӑртыйӆсӑӆэ. Ӆўв 
вой-хўӆ веӆпӑсӆӑты, вў-
ӆы ӆавӑӆты ёх оӆӑӊӑн 
хӑншиӆӑс. Щи пӑта поэт 
шәӊӑт Владимир Вол-
дин хӑюм мӑӊ ясӊӑт 
юрємӑты ӑн рӑхӆ, еӆӆы 
тәты мосӆ. 

Еӆ ӆы Владимир 
Волдин нємуп хӑн-

ты мир оса тӑхи кә-
ща ӆӑӊкӑр нє Надежда 
Молданова Кышик вошн 

каркама арсыр вєрӑт тә-
ты ёх оӆӑӊӑн путӑртӑс:

– Вуӆаӊ м хӑннєхә 
нәмман тӑйтэв пӑта ӆўв 
рәт мўвӑӆн мўӊ вәй-
тантыйӆӆўв. Катра ка-
шӑӊ хӑнты мир ариты 

вєр тӑйс. Щи пӑта роп-
хӑӊ кўрк тыӆӑщн 2020-
мит оӆн тӑта Кышик 

вошн кан арӑт ариты 

етнхот ӆэщӑтӆўв. Щӑӆта 
хӑнты мир поэт шәӊӑт 
Владимир Волдин сє-
ма питум хӑтӑӆн Ас но-
пӑтты тыӆӑщ 25-митн 
ӆўв вәӆупсэӆ па хӑншум 
путӑрӆаӆ оӆӑӊӑн кӑт 
киника єсӑӆӆўв. 

Щӑӆта Кышик вошн 
тәса ёнтум па вєрум 
ар йис пурмӑс «Мосум 

мўв» музей хотн вәӆ. 
Йис пурмӑсӑт шавиты 
тӑхи 1990-мит оӆн 
Софья Андреевна Ла-
зарева (Вагатова) ун-
тасн пўншса. Тӑм хуятэв 
ар оӆ мӑр тәса па ма 
няврємӑт вәнӆтуман 
рәпитмаӆ пӑта «Зас-
луженный учитель Рос-
сийской Федерации», 
«Отличник народного 
просвещения» нємӊӑн 
тӑйӆ. Щи тумпи 2019-
мит оӆн С.А. Лазарева 
Юван Шесталов нємуп 
вән мойӆупсыйн кат-
ӆуптӑсы. 

Кышик вошн вуӆаӊ 
ӆаӆьн ӆаӆясум ёх пӑ-
та кев  хур вәӆ. Тӑм 
ут вєрты ар оӆ юхӆы 
Луиза Андреевна Ключ-
ник вўянтӑс. Ӆўв нух 
кӑншсӑӆэ, муй арат 
хӑннєхә ӆаӆь хӑра тӑм 
вош эвӑӆт тәтьӆясыйт. 
Щӑӆта муй тӑхийн Мо-
сум мўв солтатӑт ухӆаӆ 
пунсӑт, ищи ӆўв щи 
суртӑт уша вєрӑс. 

Ма нәмӑстємн, Кы-
шик вошн па и вуӆаӊ 
вєр ӆэщӑтты питӆўв. 
Щит – хӑнты мир поэт 
шәӊӑт Владимир Вол-
дин нємуп хот пўншты 
мосӆ. Щӑта кашӑӊ хӑн-

нєхә ӆўв хӑншум пу-
тӑрӆаӆ, вәӆупсэӆ оӆӑ-
ӊӑн уша вєрты питӆ. 
Щӑӆта ӆўв ёшӑӆн хӑн-
шиӆум нєпекӆаӆ мирн 
вантыйӆты кєша тыв 
пунӆӑӆўв. Вантэ, тӑмӑщ 
нумӑс «Волдинские чте-
ния» нємуп мирхота 

2018-мит оӆн ӑктӑщи-
ӆум мир тӑйсӑт. Ин щи 
суртӆўв тәса вєрты мосӆ. 

Мосум мўв ёх ӑк-
мум хотн еӆӆы 

Ёмвош район депутат хә 
Руслан Богордаев ясӑӊ 
лупӑс:

– Тӑмхӑтӆ мўӊ ха 
хӑнты мир поэт шәӊӑт 
Владимир Волдин нәм-
тэв пӑта ӑктӑщсўв. Кы-
шик вошн каркам па 
апрӑӊ ёх вәӆӆӑт. Хӑн-
ты ясӑӊ, йис вәӆупсы 
еӆӆы «Мосум хӑнтэт» 
нємуп тӑхия ӆуӊман 
вәӆты ёх тәӆӑт.  Ӆыв 
рўтьщӑты хӑтӆӑтн ха 
ӑктӑщийӆӆӑт, ариӆӑт, 
якӆӑт па ёнтӑсӆӑт. Тәп 
тӑмӑщ вєрӑта аршӑк ай 
эви па пух хўщты мосӆ. 

Иса тӑм вәйтантуп-
сыйн 20 муӆтас хӑннєхә 
арсыр йис әмӑщ вєрӑт 
оӆӑӊӑн ай павтӑс. Щи 
кўтн киника ӆўӊӑтты 
хотн рәпитты нє Вера 
Лозямова путӑртӑс, кат-
ра муйсӑр кәртӑт Мо-
сум юхан пўӊӑӆн вә-
сӑт. Нәптаӆ вәна вум 
ими Луиза Ключник ай 
павтӑс, хуйтат Кышик 
кәрт эвӑӆт Вуӆаӊ ӆаӆя 
тәтьӆясыйт. 

Ульяна МОЛДАНОВА

Л.А. Ключник Кышик вошӑӊ имет пиӆа

В. Волдин хӑншум 
нєпек

«Мосум хӑнтэт» тӑхи нєӊӑт якӆӑт 

Тӑм ванӑн Ёмвошн йис пурмӑсӑт шавиман 
тӑйты «Торум Маа» хотн вухаӆь ими шәӊӑт 
Анфиса Михайловна Хромова нәмӑӆмӑты етн 
хот вәс. Ӆўв ар оӆ Ёмвош округн рәпитӑс па 
вәс. ма па каркама кӑпӑртмаӆ пӑта «Ветеран 
труда», «Отличник народного просвещения 
РСФСР» нємӊӑн тӑйс. Тӑм вәйтантупсыйн кашӑӊ 
хӑннєхә ар м ясӑӊ вуӆаӊ вухаӆь ими Анфиса 
Михайловна Хромова оӆӑӊӑн лупӑс. 

Арӑӊ ими 
нәмӑӆмӑсэв 

Нәптӑӆ вәӆум пиӆы-
еӆ Владимир Хромов 
имиеӆ тӑмӑщ ясӊӑтн 
нәмӑӆмӑсӆэ:

– Ма няврємӆам 
ӑӊки Ленинград вошн 

вәнӆтыйӆмємн вәтаӊа 
вєрсєм. Мин 1960-мит 
оӆн ха нәмаӆмасман. Ма 
ӆўвты єнмум Иркутской 
мўвєма тәсєм. Щӑта мин 
оӆӑӊ пухимн Василий 
сєма питӑс. Щи тумпи 
щи оӆӑтн ӆўв вәнӆтыӆӑс. 
Щӑӆта 1962-мит оӆн 
вән нєпекӑӊа вмємн 

пурайн питсумн нә-
мӑсты, муй тӑхийн еӆӆы 
вәӆты питӆумн? Анфиса 
мӑнєма лупӑс: «Ма юхи 

Ёмвош округа мӑнты 
ӆӑӊхаӆум». Ма па июхӆы 
нёхумсум: «Мосӑӊ ма 

єнмум Иркутской мў-
вєма мӑнӆумн». Пух -
ӊӑӆам ӑӊки  лупӑс: 

«Кӑт оӆ мӑр вәӆӆумн 
ма мўвємн, щӑӆта нӑӊ 
хущена касӑӆӆумн». Ма 
айӆтыева кашащсум 
па щиты мин Ёмвош 

округн вәӆты питсумн. 
Еӆӆы «Торум Маа» 

йис пурмасӑт шавиты 
тӑхийн рәпитты ими 
Альбина Мехнина пу-
тартӑс:   

 – Анфиса Михайлов-
на вухаӆь ёх Сартынья 
ай кәртӑн сєма питӑс. 
Сосьва вошӑӊ ӑшкола 
етшуптӑс. Еӆӆы 1952-
мит оӆн Ёмвош пед-
училище хуща оӆӊи-
тӑс вәнӆтыйӆты. Щи 
пийн Лениград воша 

А.И. Герцена нємпи 

института вән нєпек 

ёша  пӑвӑтты мӑнӑс. 
Щӑӆта няврємӑт вәнӆ-
тӑты нєӊа вмаӆ пийн 

20 оӆ муӆтас Саранпауль 

вош ӑшколайн эвет, 
пухӑт рәт ясӑӊа вәнӆ -
туман вәс. Ӛхӑт єнмум 
мўвӆа Ӆэв юхан хонӑӊӑн 
вәӆты Сосьва кәрта 
касӆӑс. Щӑта ӆўв няврє-
миет кєша ариты па 
якты «Сэрипос» нємпи 
тӑхи ӆэщатӑс. Ӛхӑт 1990-
мит оӆн вухаӆь ёх йис 

«Най отыр Маа» кәрт 
Сосьва вошн вєрӑс. Мєт 
оӆӑӊ кәщая щӑта Анфиса 
Михайловна Хромова 
рәпитӑс. Ӆўв пиӆаӆа 
щӑта ар оӆ вухаӆь арӑӊ-
моньщӑӊ ики шәӊӑт 
Николай Михайлович 

Садомин кӑпӑртӑс.  
Ар мир ӑкмум хӑрн 

ясӑӊ хӑнты ёх учёной 
ими Евдокия Нёмысова 

лупӑс:
– Мин Анфиса Хромо-

ва пиӆа и оӆӑтн Ленинг-
рад вошн вәнӆтыйӆсумн. 

Ӆўв вухаӆь ясӑӊ, ма 
па хӑнты ясӑӊ нўвӑт 
уша вєрман вәсман. 
Мин кўтємн иса ма 
па ӆәхсӑӊа вәсмӑн. Ӆўв 
1985-мит оӆн мӑньщи 
ясӑӊӑн ӑшкола няврємӑт 
кєша «Манси латынг» 
киника ӆэщатӑс. Ӛхӑт 
2000-мит оӆн ай эвиет 
па пухиет кєша рәт ясӑӊ 
вәнӆтӑты кєша нєпек 
єсӆӑс. Тӑм вухаӆь нєӊев 
ар рәпата мирӆ кєша 
вєрӑс.  

Вухаӆь ёх учёной ими 
Диана Герасимова тӑм 
етн хотн нёхмӑс:

– Ма 1972-мит оӆн 
А. Хромова Сосьва вошн 

уша вєрсєм. Ӆўв мӑнєма 
йис мӑньщи мир ясӊӑт 
нух хӑншты нётӑс. Ӆўв 
унтасӑӆн вухаӆь арӑӊ-
моньщӑӊ ики шәӊӑт 
Николай Михайлович 

Садомин уша вєрсєм. 
Тӑм вәйтантупсыя 

вухаӆь ими шәӊӑт 
Анфиса Михайловна 
Хромова пухӊӑн, хиӆэт 
юхтыйӆсӑт. Ӆыв ищи 
ӑӊкєӆ, щащеӆ оӆӑӊӑн 
тёпӑӊ ясӊӑт лупсӑт. 
Вантэ, кашӑӊ хӑннєхә 

хўв пӑнта мантаӆ пийн 

мирн  вєрум вєрӆаӆ 

нәмман тӑйӆайт. Щиты 
А. Хромова кўлы ар 
сўвӆ мўӊева хӑйс. Иса 

етн хотн мӑр ӆўв ариюм 
арӆаӆ сащсӑт. «Лўи 
сӑм» нємуп арӑӊ эвет 
тӑм етн ӆўв арӆаӆ еӆӆы 
арємӑсӆӑӆ. 

Ульяна ДАНИЛО

А.М. Хромова

Хромов хоттєӆ ёх

Хәнты Касумн вән Мущӑӊ ики вәс. Имуӆты 
щосн тыв нюхӑс муй йиӊк вой кӑншты мӑнӑс. 
Тўта Касумн кәняра йиӊк вой йис. Тӑм Ӆємӑӊа 
юхтӑс. Хән Ӆємӑӊа юхтӑс, па нәмӑсӆ: «Тӑта йиӊк 
вой хуӆна вәӆ. Щирн тӑм юханӑтн йиӊк вой вәс. 
Ӆємӑӊӑн вәс. Щӑӆта мӑнтӑӆ сахӑт, юхан тый 
эвӑӆт тыв єтӑс. Хопн щи мӑнӆ. Имуӆтыйн муӆты 
муй вой ёша щи павтӑс. Мӑнтаӆн вантӑӆ, хӑщ 
па мир вәӆты тӑхия юхӑтты питӑс. Щитыса хопн 
мӑнтӑӆ сахӑт имуӆтыйн кӑт хә ещаӆт єтсӑӊӑн. 
Вантаӆ, хӑнты хурасупӊӑн. 

Муй вўрн Мущӑӊ ёх Ӆємӑӊа юхӑтсӑт

Я-а, щи. Ванашӑк 
юхӑтсӑӊӑн. Йина хӑнты 
ясӑӊӑн путӑртӆӑӊӑн. 
Ӆўв хопӑӆа, щив куншє-
мӑсӊӑн. Лупийӆ итӆ: 
«Па муӆты тӑхи эвӑӆт 

нӑӊ щи юхӑтсӑн?». Щи 
иньщӑсӆӑӊӑн, па щи 
иньщӑсӆӑӊӑн. Муйкєм 
иньщӑсӆӑӊӑн, щикєм 
сәхӑра йиӆӊӑн. Па путӑр 
путӑртӆӑӊӑн, па путӑ-
ра хўщӆа. Вантыйӆ, иса 
вош кимӑӆа хӑщ па щи 
юхӑтты хурас. Щӑӆта пи-
таса йис. Кўш хопӑӆ еӆ-
шӑк пәхӑӆмӑӆӆэ па щи 
кўншємӑӆы. Имуӆтыйн 
ӆыкӑӆ тӑӊха щи юхтӑс. 

Муӆты кєм ӆўв ёш-
ӊӑӆ таксӑрӊӑн вәсӊӑн. 
Имуӆтыйн щи и хәйӆ ёш 
ёшн кўтӑртсӑӆэ, шәпа 
щи мәритсӑӆэ. Щӑӆта 
еӆӆы пәхӑӆмӑсӆэ щи 
хоп. Ин хәйӊӑӆ хоп увӑса 
тәты щи питсайӊӑн, ӆўв 
па нухӆы щи ӆовӑӆмӑс. 

Ӆовӑӆмӑс, па щи хәӆ-
ӆӑӆэ па юӆта мирн щи 
юхӑтӆа. Ӆаӆьн китса, 
муй па мирн юхӑтӆа. 
Щи ӆовӑӆтӑс. Имуӆтыйн 
хәӆӆӑӆэ, щи юхӑтӆа, тӑм 
юхӑтӆа. Имухты вәюма 
вўты киӆумтӑс. Хопӑӆ 
нух нрємӑсӆэ. 

Щӑта щи омӑсӆ, хо-
пӑӆ муӆты вўша вўты 
таӆсӑӆэ. Щӑта щи омӑсӆ. 
Еша вәс, кӑт муй хәӆум 
акар ампӑт пӑнт хущман 
нухӆы щи мӑнсӑт. Еша 
вәс, хопӑт щи єтсӑт. Хә-
ӆумьяӊкєм хә мӑтты хо-
пӑтн йиӆӑт. Нәмӑсыйӆ: 
«Щикєм нын ёх, и нёӆ 
ки єсӆумтыйӆӆум, и 
хоп ищипа иӆӆы щи 
шәйӆӑӆ. Кимӑт нёӆєм 
ки єсӆумӆум, кимӑт хоп 
па иӆӆы шәйӆӑӆ. Щи-
кєм ёх па нын, мӑнат па 
щи нёхӑӆӑӆӑн». 

Хӑнямуман омсӑс. 
Еша ат ӊхӆӑт. Ин сыры 

и хәйӆ, ёш шәпа сєӊкум 
хәйӆ щи лупийӆ: «Ӑнтә, 
ӆўв пӑста па щи мӑнӑс. 
Мӑнум щирӑӆн юхан 
хумпӑӆ пӑнӑн хӑщ па 
тәсӆэ. Ищипа тарум 
муӆты ут щи вәс». И 
ёш шӑшман щи мӑнӆ 

еӆ пєлка хопн. Ӛш 
павӑтман. 

Итев нәмӑсыйӆ: «Щи-
мӑщ нын мир щи вәӆ-
ман». Щӑӆта ӆавӑӆсӑӆэ, 
ӆавӑӆсӑӆэ. Имуӆтыйн, 
ин кӑт ам пиеӊӑн юхӆы 
пєӆа щи шәтлӑӊӑн. Тыв- 
тухи иса хойӆӑӊӑн, 
варӑса кўрӆаӆ топӑӆ-
тыйӆӆӑӊӑн. Тӑӊха хўв 
муӆты тӑхи щи кӑншсӑт. 
Хўва хуӆты щи ӊхсӑт. 
Еша вәс па ин мирӑӆ 
па щи єтсӑт. Ин кӑт 
икеӊӑӆ еӆ пєлӑкн. И 

икеӆ щи лупийӆ: «А-а, 
щимӑщ муӆты вуӆаӊ 

ики вәс. Вєра хән па 
єӆты юхӑтӆэв, вєра хән 
па ёша питӆ». Щиты 
сахӑт увӑса щи пєнтсӑт 
ӆявӑтман. Ӛхӑт нухӆы па 
вой кӑншман щи мӑнӑс. 
Щи пийн па тыв Мущӑӊ 
ёх юхӑтты щи питсӑт. Ин 
тӑм вәӆты тўта хәӆум 
хотуп кәрт вәӆ, Ӆємӑӊ 
тыяӆн. Вән Мущӑӊ ики 
щӑта вәс. Щит тӑӊха 
ӆўв муӆты рәтнаӆаӆ. 
Щи йис путрєм.

Тӑм путӑр 
И.Д. КЕЧИМОВ 1988-

мит оӆн путӑртсӑӆэ
Татьяна МОЛДАНОВА 

диктофона хӑншсӑӆэ
Пётр МОЛДАНОВ 

нєпека пунсӑӆэ

(йис  путӑр)

Вуӆаӊ Отечественной лаль пурайн Ленинград 
вош немщӑтн мухӑлая лӑп вўйӆясы, щи пӑта 
Ленинград вошӑӊ ёх 900 хӑтӆ няньӆы-ӆєтутӆы 
шәк вантман вәсӑт. Ас хӑӆты тыӆӑщ 27-митн 
1944-мит оӆн Красной Армия солтатӑт щи вош 
пўӊӑӆн вуракӑт йира вошитсӑт.

Ленинград вош шәк вантӑс

Ас хӑӆты тыӆӑщ 
27-митн Россия мўв 
хўваттыйн иса мирӆўв 
щи хӑтӆ нәмӑӆман ар 
м вєр вєрсӑт. Ёмвошн 
ищи тӑмхӑтӆ аӆӑӊсахӑт 
округ кәща нє Наталья 
Комарова па вошӑӊ мир 
блокадной Ленинград 
вошн вәӆум ёх нәмӑӆ-

ман пӑта кев хура ӆыӆӑӊ 
ӑня лыптӑт пунсӑт. Мўӊ 
«Хӑнты ясӑӊ» па «Луима 
сэрипос» газетайӊӑӆўв 
хуща рәпитты ёх, ищи 
щив ӊхсўв. 

Мосӆ лупты, хуты 
Югра мўвевн «Житель 
блокадного Ленингра-
да» нємпи мевӆ пос 

тӑйты 51 хуят вәӆ. Щи 
пос тӑюм ёх кӑтсыр 
пенсия вух ёша хоӆум-
ӆӑт. Ӆыв 40 щурӑс 
муӆтас шойт пенсия 
вух ёша вўӆӑт, щи тум-
пи кашӑӊ тыӆӑщ 1  906 
шойт нётупсы вухн 
сухуптӑӆыйт. Тӑм оӆ 
тәнӆуп тыӆӑщ оӆӑӊмит 
хӑтӆ вўш эвӑӆт щи 
вух еша вәна йиӆ. Щи 
тумпи щи ӆавӑрт шәк 
вантум лениградцӑт 
арсыр вухӑӊ нётупсэт 
хоӆумӆӑт.

Вуӆаӊ Отечественной 

ӆаӆь пурайн Ленинград 
вош эвӑӆт мўӊ округе-
ва шәкащты няврє-
мӑт тәсыйт. Ӆыв тӑта 
єнумсӑт, хуйтат ӆаӆь 
ештуптум пийн юхӆы 
Ленинграда кєрӆӑсӑт, 
хуйтат тӑта вәӆты па 
рәпитты хӑщсӑт. 

Тӑм оӆ мӑр округев 
ӆуваттыйн Вуӆаӊ По-
беда постӑты щира кӑт-
сот арсыр мирхотӑт, 
вәйтантупсэт па па вє-
рӑт ӆэщӑтӆыйт.  

Людмила ГУРЬЕВА

Мосум юхан пўӊӑӆн

Ас хӑӆты тыӑщ 13-мит хӑтӑн Ёмвошӑӊ 
киникайт ӆўӊӑтты хотн рәпитты и пєлӑк вухаӆь 
и пєлӑк хӑнты айӆат нє Алла Иштимирова-
Посохова ӆэщӑтум «Ас/Шай» – «Обь/Чай» нємпи 
вєр унтасн «Рәт ясӊӑт ӆєрамтты щирӑт йиӆуп 
вәӆупсыйн» вәйтантупсы вәс.

Шуши айӆат ёх рәт ясӊӑт 
ӆєрамтты вўянтсӑт

Щит пӑта мирхота 
нємасыя рәт ясӊӑт тәса 
вәты Ас-угорской нєпе-
кӑӊ па апрӑӊ имет-икет: 
щит шуши мир Ассам-
блея ёх кәща Еремей 
Айпин, хӑнты па ву-
хаь мирңӑн ясӑңңӑн 
па литература  вєрӑт, 
культураев єрамтты 
вәната вум учё-
ной имеңӑн Евдокия 

Нёмысова па Диана Гера-
симова, Ас-угорской ин-
ститут научной рәпат-
не кӑт, хӑнты па вухаӆь 
ай ӆат ёх, оса рәпата тәты 
хуятӑт па мўӊ, айкеӆӑт 
ӆэщӑтты нєӊӑт-хәйт.

Мойӊ мир кўтн Вах 
юхан хӑнтэт эвӑӆт интӑм 
Будапешт вошн эконо-
мической вєрӑт әхтыйн 
университетн вәнтый-

ты хӑнты айӆат хә 
Виталий Сигильетов 
ищи вәс. Тӑм апрӑӊ па 
вєра нумсӑӊ хә Нижне-
вартовск вошн Юрий 
Прохорович па Лиана 
Холитовна Сигильетовңӑн 
хоттє ёхн сєма питӑс. 
Ӑшкола вәнты рәта 
пиа Нижневартовской 
район Пугъюг кәртӑн 
єнмӑс. Йистєн щӑта 
Натускинӑт па Сигилье-
товӑт хӑнты рәтӊӑн 40-
кєм хуятӑт вәсӑт. Аще 
вой-хў вепӑсуман, 
ӑңке хот рәпата вєрман 
вәсңӑн.

Ӑшкола уваттыя в-

ман Виталий щащу пеӆ 
хуща Нижневартовск 
воша вәнтыйты тәсы. 
Ванкўтӆы телевизор, 
радио па «Хӑнты ясӑң» 
газета хўват шуши мир 
нєпекӑң ёх хәӆӆяс па 
вантыӑс. Ищи мӑрн 
пухие нумсӑ пунсӑэ, 
ӑшкола пийн Ёмвош 
Югорской университета 
хӑнты ясӑӊӑн вәнтый-
ты мӑнты. Тәп ӑшкола 
етшуптумаӆ пурайн 
университетн щи тӑхи 
лӑп тәхӑрсы. Айат пух 
экологической вєрӑта 
вәнтыйты питӑс. Тӑ-
та Виталий вухаь мир 
учёной ими Д.В. Ге-
расимова пиа вәтаңа 
йис па ўв эвӑтэа Ас-
угорской айат ёх оӑңӑн 
уша павтӑс. Щи пура вўш 
эвӑт Виталий шуши 
хуятӑт пиа ӆәхсӑӊа вәӆ, 
арсыр вәйтантупсэта, 
мирхотӑта, ӆўӊтупсэта 
ӊхӑӆ. Кашӑӊ утые шу-
ши мир рәт ясӑӊ па 
йис вєрӑт оӆӑӊӑн ӆўвеӆа 
әмӑщ уша вєрты. Айӆат 
хә вєра ӆӑӊхаӆ, ӆәӆн рәт 
Вах хӑнты ясңеӆ па яс-
ңӑт иты еы ат вәс.

Щиты экологической 
тӑхийн вәнӆтыйӆман 
иӆатн профессор ими 
Д и а н а  Ге р а с и м о в а 
Виталий Сигильетов 

Рәт ясӑӊ еӆӆы тәты ёх Мойӊ ёх етнхотн

Щи арат ёх вәйтантупсыя юхӑтсӑт

Венгрия мўв Будапешт 
хон воша «Балашши 
па Хунгарология» ин-
ститута китты нётсӑэ. 
Щӑта вәнӆтыйӆман 
имухты венгерской ясӑ-
ңӑн путӑртты питӑс. 
Ӛхӑт Будапешт вошн 
экономической вєрӑт 
әхтыйн университетн 
вәнтыйты вўянтӑс. Ин 
вәнты па хон пєлӑк мўвн 
вәнтый па ипуӆяӊ рә-
питӆ. 

Пугъюг ай вошн 
єнмум пухие ванкўты 
рәт мўвӑа юхтый. 
Щиты тӑм ванӑн Ём-
воша юхтыӆӑс па вошӑӊ 
шуши мирӆўв пиа вәй-
тантыӑс. ўв йиӆуп 
«Ӆўӊ пурайн айӆат ёх 
хӑнты па вухаӆь ясӑӊӊӑ-
на вәнӆтыйӆты ӑшкола» 
нємпи вєрӆ ванӆтӑсэ. 
Уша йис, вәнӆтӑты 
хӑр тӑм оӆ вәщ тыӆӑщ 
6-мит хӑтӆ вўш эвӑӆт 
26-мит хӑтӆ вәнты 
Нижневартовской мўвн 
ӆэщӑтты нәмӑсӆы. Мир-
хота ӑктӑщум арсыр 
ӆуват шуши мирӆўва 
йиӆуп вєр шєӊк мәстӑс. 
Еремей Айпин тӑм мос-
ты вәнӆтӑты хӑр ищиты 
вантман тӑйты питӆӑӆэ.

Щи тумпи апрӑӊ 
Виталий ванӆтӑс, хутыса 
мобильной карты щўӊ-
кӑн (рўщ щирн «смарт-
фон» хуща) рәт ясӑӊӑн 
хӑншты рӑхӆ, итәх ёха 
тӑм йиӆуп хӑнты па 
вухаӆь ясӑӊӊӑнӑн хӑн-
шты щир телефон ху-
ща ӆэщӑтӑс.

Вәйтантупсыйн фи-
ло логической наука йт 
кандидат Диана Гера си-
мова ясӑӊ ищи тӑйс. Ӆўв 
Свердловской мўв хуща 
Лозьва юхан хонӑӊӑн 
вәӆты вухаӆят оӆӑӊӑн 
айкеӆ тәс. Вәӆупсы хўват 
профессор ими айӆат ёх 
вәнӆтуман вәӆ. Интӑм 
щикўш рўтьщӑты вўша 
йис, тәп Свердловской 
мўвн Полуночной кәртӑн 
вәӆты 100-кєм Лозьва 
юхан вухаӆь ёх вущкӑтты 
ӑн вєритӑӆ – 10-16 оӆ ӆу-
ват Лозьва юхан вухаӆь 
няврємӑта рәт ясӑӊ тәты 
ин вәнты ӊхийӆ. Вухаӆь 
ими ясӊӑт щирн, щикўш 
рўтьщуман омсӑс ӆәӆн, 
тәп вухаӆь ясӑӊа вәнӆ-
тӑты хуят ӑнтәм. Щит 
пӑта мєт сырыя Югра 
мўв кәщая щи оӆӑӊӑн 
нәмӑсты мосӆ, хутыса 
рәт ясӊӑт ӆєрамтты, 
вәнӆтӑты хӑннєхә ӑн-
тәм ки?

Щӑӆта Лозьва юхан 
вухаӆят пӑта вәнӆтӑты 
нєпек ищи ӑнтәм. Пут-
рӑӊ па нумсӑӊ Диана 
Герасимова арсыр щирн 
урокӑт ӆэщӑтӑӆ: кўш 
вәнӆтӑты хӑрӑт па ӆўӊ-
тупсэт, ванӆтупсэта па 
мӑӊхӑтӆӑта ӊхты вє-
рӑт, кўш ёнтӑсты па па 
ай пурмӑсӑт ӆэщӑтты 
щирӑт. Щиты айкємн 
Диана Герасимова ун-
тасн Лозьва юхан ву-
хаӆь ясӑӊ вәӆ.

«Ас/Шай» вәйтантуп-
сыйн и әмӑщ мойӊ хӑн-
нєхә па вәс. Щит Лозьва 

юхан эвӑӆт вухаӆь айӆат 
хә Евгений Анямов. 
Оӆкєм юхӆы Сверд лов-
ской область, Ивдельской 
район Тресколье кәртӑӊ 
вухаӆь пух Евгений 
Анямов рәт ясӑӊӑн рэп 
арӑт ариты питӑс. 

Сыры оӆӑтн Полуно-
чной кәрт ӑшколайн 
вәнӆтыӆӑс, щӑӆта Ушма 
кәрта касӆӑс. Интӑм 
арӑӊ вухаӆь хә Ёмвошн 
вәӆ. Евгений Анямов 
хӑншум арӑт рәт мўвиеӆ, 
Тресколье кәртыеӆ, ӑӊ-
киеӆ, ӆәхӑсӆаӆ па иса 
вухаӆь мирые оӆӑӊӑн 
ӆэ щӑтман вәӆӆӑт. 

Тӑм ӆўӊӑн Югра 
мўвева хур хӑншты ёх 
юхтум пурайн Лозьва 
айӆат вухаӆь хәйе мєт 
оӆӑӊ пўш ӆэщӑтум ву-
хаӆь ясӑӊӑн рәт мўв 
оӆӑӊӑн йиӆуп рэп щирн 
ар ванӆтӑс. Ариман нә-
мӑсӑс: «Щи арат мир, 

еша вәӆ иӆ щи питӆум». 
Интӑм мир ещаӆт ариты 
вєр мєт мосман тӑй-
ӆӑӆэ. Ванкўтӆы арсыр 
мӑӊхӑтӆӑта, вән мир-
хотӑта вохӑнтӆы, ӆәӆн 
вухаӆь ясӑӊӑн рэп арӑт 
хәӆӑнтты. Щит пӑта 
Евгений Анямов оӆӑӊӑн 
рӑхӆ лупты, ӆўв вухӑӆь 
мир эвӑӆт мєт оӆӑӊ рәт 
ясӑӊӑн рэп ариты хә.

Тӑм ванӑн Евгений 
ӆӑӊхаӆ вухаӆь ясӑӊӑн 
хӑншум арӆаӆ «Вәӆупсєм 
хўват» нємпи альбома 
ӆэщӑтты па єсӑӆты.

Мўңева амтӑӊ, тӑм 
йисн щимӑщ апрӑң 
айат ёх тӑйӆўв, ӆыв 
шєңк вўратӑт рәт яс-
ңӑт па йис культура 
вєрӑт ӆєрамтты па е-
ы тәты.

Ирина
 САМСОНОВА

В. Сигильетов хӑнты ясӑӊ оӆӑӊӑн ай тәӆ Е. Айпин па В. Сигильетов

Е. Анямов рэп ар арийӆ

Округев киникайт ӆўӊӑтты хот 
85-мит оӆ постӑс

Вәйтӆор тыӆӑщ ветмит хӑтӑӆн Ёмвошн 
вәӆты округев киникайт ӆўӊӑтты хот 85-мит оӆ 
постӑс. Муй щирн щи хӑтӆӑт Государственной 
библиотека Югры хотн мӑнсӑт, округев кини-
кайт ӆўӊӑтты хот кәща нє Ольга Павлова айкеӆ 
вєрӑс. 

КУЛЬТ УРА  ВЄРӐТ

Ӆўв ясӑӊӆаӆ эвӑӆт 

уша йис, хуты библио-
тека хот 85-мит оӆа 

йиты пӑта ӆыв хущеӆа 

рәпитты хӑннєхуятӑт 

2019-мит оӆ мӑр ушӑ-
ӊа-сащӑӊа па вещката 

рәпит сӑт.
Тӑм оӆн лыпӑт хой-

ты  тыӆӑщ  оӆӑӊ хӑ-
тӑӆн, хән Россия хон 
пєлӑк  мўвев  ӆуватн 

няврємӑт ӑшколаита 

вәнӆтыйӆты мӑнӆӑт, 
округев библиотека   
хотн нємасыя айӆат ёх 

пиӆа рәпитты йиӆуп 
киника ӆўӊӑтты хот йит 

пўншсы. Щӑӆта тәнӆуп 
тыӆӑщн ищи тӑм юхи 

хӑщум 2019-мит оӆн ӆыв 

«Газпромнефть-Хантос» 
мўв иӆпи тащӑт кӑншты 
ёх эвӑӆт нәмасыя грант 

вухӑтн кант сыйт, ӆәӆн 
Югра Государственной 
биб лиотека хот еӆӆы 
ма ат рәпитӑс. Щи вє-
рӑт тумпийн «Гармония» 
нємуп тӑхи пиӆа ка-
шӑӊ вєр тәса ӆэщӑтмеӆ 
пӑта 2018-мит оӆн ищи 
Россия мўв Президент хә 
грант вухӑт па хоӆум-
сӑт. Еӆӆы библиотека 
хущи рәпитты нєӊӑт па 
хә ёх «Земляки» нємуп 

йиӆуп  вєр ӆэщӑтты 

вўянтсӑт. Тӑм оӆ ищиты 

киникайт ӆўӊӑтты йис 

пурмӑсӑт шавиты хот 

йиӆпатсы. Щит нємасыя 

рўщ щирн «История 
раз вития библиотеки» 
ху расн вєрсы па мєт 

оӆӑӊ киникайт ӆўӊӑтты 
хот йитн рәпитум нє 

Н.В. Лангебах  нємн 

кантсы. Щӑӆта 2019-
мит оӆн ӆыв кофейня 
тӑхи пўншсӑт, ӆәӆн ки-
никайт ӆўӊӑтты айӆат 

муй вән хӑннєхуятӑт 

тӑта кофе муй  шай 

яньщты ат вєритсӑт. 
Югра мўв библиотека 
хот кәща Ольга Павлова 

ясӊӑт щирн, ӆывеӆа 

шєӊк ма округев Дума 
хот депутат ёх нётӆӑт. 
Василий Филипенко 
вєрум вухӑӊ нётупсы 

унтасн киникайт ӆў-
ӊӑтты хотн рәпитты 

хӑннєхуятӑт тӑм оӆн 

«Лопаревский сборник» 
йиӆпа єсӑӆсӑт. Ин ай 
тӑхет потты тыӆӑщн щи 
вєр пӑта библиотекайн 

«Лопаревские чтения» 
ӆўӊтупсэт па ӆэщӑтсӑт. 
Щи вєр тумпийн Еремей 
Айпин йиӆпа хӑншум 
киникайӆ «В поисках 
первоземли» ӆыв ху-
щеӆа питӑс. Щӑӆта Тю-
менской область Дума 
хот депутатӑт арсыр 

нётупсы унтасн сыр-
сыр ӑн тӑрумты йиӆуп 

нєпекӑт Югра мўв биб-
лиотекаеӆ хота тӑта 

мосванӑн па мущатсӑт.
Юхи хӑщум ясӊӑӆн 

Ольга Павлова путӑртӑс, 
хуты кашӑӊ йиӆуп оӆ 

ӆыв хущеӆа аршӑк хӑн-
нєхә киникайт ӆўӊӑтты 

ӊхӑӆ. Кашӑӊ хә муй 

нє библиотека хот йи-
та юхӑттаӆн, ищипа 
щиты щи нәмӑсӆ, хуты 

ӆўвеӆа мосты па тәс 

айкеӆӑт тӑм  тӑхийн 

ӆўвеӆа мущатӆ. Хән па 
айӆат эвет муй пухӑт 
киника ӆўӊӑтты хота 
ӊхӆӑт, ӆыв тӑта ищиты 

ӆывеӆа мосты арат м 
нєпекӑт уша павӑтты 

вє ритӆӑт. Щи щирн, 
тӑм округев библиотека 
шєӊк вән унтас мўӊ 
мўвев хӑннєхуятӑта тәӆ. 

Округев  киникайт 

ӆўӊӑтты хот кәща нє ай-
кеӆӑт пийн внешней  
коммуникация  тӑхи 

кәща нє Гузэль Нигма-
туллина тӑмиты путӑр-
тӑс, хуты  тӑм  кўтн 
«Государственная биб-
лио тека Югры» 85 оӆа 

йис, тәп тӑта рәпитты 

хӑннєхуятӑт ар пєлӑк 

ищипа хуӆыева айт, 
ӛрӑӊӑт муй щомӑӊӑт, 
нәмӑсӆӑт, муй щирн 
еӆӆы ма аршӑк вєр 

ӆэщӑтты. Щит пӑта 

ӆыв 2019-мит оӆн 
социальной сеть па 
сайт нємуп тӑхет хущи 

ӆывеӆа мосты айкеӆӑт 

кашӑӊ хӑтӆ хӑншийӆ-
сӑт. Тӑмхӑтӆ округев 
библиотека социальной 
сеть тӑхия араттєӆн 17 
муӆтас щурӑс хӑннєхә 

нємасыя хӑншӑньщман 

вәӆ. Щи тумпийн ӆыв 
сайт нємуп тӑхеӆ хущи 

ртъяӊ щурӑс  хуят 
ищи нух хӑншаньщӑс. 
Киникайт ӆўӊӑтты хотн 

рәпитты ёх тӑм, Гузэль 

Нигматуллина  ясӊӑт 

щирн, щи вўшн нух 
вуӆыты ӑн па питӆӑт. 
Йиӆпа юхӑтты 2020-мит 
оӆн ӆыв нәмӑсӆӑт, муй 

щирн щимӑщ айкеӆӑт 

вєрты, ӆәӆн аршӑк айӆат 
па вәнӆат хӑннєхә ӆыв 
сайт нємуп тӑхеӆа ат 

хӑншӑньщӑс. Социаль-
ной сеть нємуп  тӑ-
хетн ӆыв округев биб-
лиотека хотэӆ тӑм 

к ў т н  « И н ст а г р а м » , 
«ВКонтакте» па «Одно-
классники» щирн иса 

Мирхот пурайн

Әмӑщ кӑсупсыйн 
нух питсӑт

рәпитӆ. Щит пӑта щив 

хӑншаньщты  кашӑӊ 
хӑннєхә вєритӆ. Тӑм 
мӑнум 2019-мит оӆ мӑр 
тӑта вәӆты айӆат ёх 

иса округев киникайт 
ӆўӊӑтты хот сайт пиӆа 
рәпитсӑт.

Щит пӑта ин йиӆпа 
юхӑтты 2020-мит оӆн 

ӆыв йиӆуп сайт єсӑӆӆӑт, 
хута онлайн-режим 
щирн кашӑӊ хӑннєхә 

шиваӆӑты вєритӆ: «Муй 

щирн ин библиотека 
хот волонтёра йиты 

рӑхӆ?», «Муй  щирн 
библиотека пиӆа иха 

рәпитты рӑхӆ?», «Муй 

щирн ин библиотекая 
хӑншаньщты рӑхӆ?». 

Щи тумпийн тӑмӑщ 
сайт хущи уша павӑтты 

рӑхӆ, муй хурасуп йи-
ӆуп айкеӆӑт па йиӆпа 

хӑншум нєпекӑт округев 
библиотека хотн ин вәӆ-
ӆӑт. 

Щӑӆта йиӆуп медиа-
проект  тӑм  мӑнум 

2019-мит оӆн ищиты 

ӆэщӑтсӑт. Щит пӑта ар-
сыр технической щўӊ-
кӑт мущатсӑт, мосты 
арат вух хоӆумсӑт, йи-
ӆуп концепция ютуб-
канал «Мєт оӆӑӊ биб лио-
течной» пӑта хӑншсӑт. 
«Государ ственная биб-
лиотека Югры», вантэ, 
мєт вуӆаӊ па мєт оӆӑӊ 
киникайт ӆўӊӑтты хота 
округев мўвн ӆўӊтӑсӆ 
па щимӑщ  вєр пӑта 

йиӆпа ӆэщӑтум ютуб-
канал ищиты нємасыя 

рўщ  щирн «Первый 
библиотечный» нємн 

ӆўв пиӆэӆа рәпитум 

хӑннєхуятӑтн ин кан-
тсы. 

Тӑм оӆ киникайт ӆў-
ӊӑтты хотн рәпитты ёх 

арсыр йиӆуп рубрикайт 

тумпийн блогер нємуп 

ӑшкола вєрты нәмӑс-
ӆӑт. Щимӑщ вєр унтасн 
библиотека хущи рә-
питты нєӊӑт, вантэ, 
ӆыв хущеӆа ӆэщӑтты 

проектӑт, вәйтантупсэт 

муй ванӆтупсэт оӆӑӊӑн 

тўӊщирӑӊа  хӑншты 

вєритӆӑт. «Земляки» 
нємуп портал тӑм оӆн 

округев киникайт ӆў-

ӊӑтты хотн па йиӆпа 

пўншсы. Щи тӑхийн мўӊ 
увӑс мўвевн вәӆты па 
рәпитты хӑннєхуятӑт 

оӆӑӊӑн библиотекайн 

рәпитты ёх 2020-мит оӆ 
вўш эвӑӆт айкеӆӑт вєрты 
питӆӑт.                  

Мєт юхи хӑщум яс-
ӊӑӆн Г. Нигматуллина 

лупӑс, хуты тӑм пўш 

округев библиотека 85-
мит оӆа юхтӑс. Щит 
пӑта ӆыв сайтэӆ хущи 
«Окружной – 85» нємуп 
рубрика вєрсӑт. Кимит 
социальной рубрика 
«85 добрых дел» щира 

нємӑтсӑт. Сайт хущи 

киникайт ӆўӊӑтты хотн 

рәпитты хӑннєхуятӑт 

хӑншсӑт, муй щирн ӆыв 

тӑм мӑнум оӆн рәпитсӑт 
па муйсӑр мосты вєрӑт 

тәса па ма ӆэщӑтсӑт. 
Щи вєрӑт тумпийн 

«Югра» нємуп телеви-
денияйн ӆыв ищиты 

кӑт проект тӑйӆӑт. Щит 
«Югор ский абонемент» 
па «Книжный шкаф – 
твоё ТВ». «Югорский 
абонемент»  Мария 

Мадьярова ӆэщӑтӆ. Щи 
пурайн ӆўв арсыр йиӆ-
па хӑншум киникайт 

оӆӑӊӑн округев айкеӆӑт 

вєрӆ. Щӑӆта  кимит 
«Книжный шкаф – твоё 
ТВ» телепередача айӆат 

хуятӑт пӑта ванӆ тӑӆа. 
Тӑм мирхот пурайн 

округев киникайт ӆў-
ӊӑтты хот кәща ӆӑӊкӑр 

нє Светлана Волженина 

путӑртӑс, хуты тӑм пўш 
библиотека хотн Доска 
почёта нємуп тӑхи нє-
масыя пўншсы. Округев 

киникайт ӆўӊӑ тты му-
зей хот мсы ева ӆэ-
щӑтсы па Нина Викто-
ровна Лангебах нємн 

кантсы. «Окружная 
биб лиотека. История о 
прошлом, рассказанная 
сегодня» нєпек тӑм оӆн 

єсӑӆсӑт. Щи тумпийн 

литератур ной киника 
«Моя биб лиотека» пи-
сателят, нєпекӑт ӆўӊӑт-
ты па ӆыв хущеӆа рә-
питты нєӊӑт и нумӑс 

вєрман хӑншсӑт. 

Владимир ЕНОВ

Щив округев арсыр 

районӑт, вошӑт па кәр-
тӑт эвӑӆт хӑннєхуятӑт 

юхтыйӆсӑт. Тӑм  вєр 
Россия мўв президент 
грант вухӑт унтасн 

тывӑс. 
Вәйтантупсыя  юх-

тум хуятӑт вєрум пур-
мӑсӆаӆ ванӆтӑсӑт. Ӆыв 

путӑртсӑт, муй щирн 
щит вєрты рӑхӆ, муй 
щит пӑта  мосмитӆ. 
Вошӑӊ па мойӊ ёх пӑта 

нємасыя  лекцияйт, 
кӑсупсэт, мастер-клас-
сӑт вєрӑнтсыйт.

Щи вән  мирхотн 

вєртутӑӊ хуятӑт кўтн 

нємасыя кӑсупсы ӆэщӑ-
тыйӆсы. Иса араттєӆн 
щи кӑсупсыйн 108 хуят 

кӑсӑс. Ӆыв эвӑӆ тэӆа 9 
хуят нух питӑс, 56 хуят 

нємасыя ишӑк нєпекн 

мӑсыйт. Нуви сӑӊхум 
район эвӑӆт вєртутӑӊ 

Тәняӆ ван хӑтӆуп тыӆӑщ оӆӊиттыйн Ёмвошн 
культура, искусства, йис вєрӑт әхтыйн рәпитты 
хуятӑт, вєртутӑӊ ёх иха ӑктыйӆсыйт. Щӑта 
«АртФеномены народного искусства Югры. 
Живая культура традиций» вєр ӆэщӑтыйӆсы. 

хуятӑт ищи вәсӑт. Щи-
ты «Сувенирный бренд 
территории» нємн оӆӑӊ 
тӑхи Нуви сӑӊхум вош 

эвӑӆт Россия народной 
мастер нєм тӑйты ими 
Ирина Кузьминична 
Фирсова вўс . Вера 
Терентьевна Данилова 
Паштӑр  кәрт  эвӑӆт 

ишӑк нєпек ёша павтӑс. 
Поӆнавӑт кәрт эвӑӆт 

вәӆты ими Людмила 
Николаевна Костина 
па Нуви сӑӊхум вош 

эвӑӆт нє Александра 
Сергеевна Лельхова 
«Югорский стиль» нєм 

хўват нух питсӑӊӑн.

Ирина ФИРСОВА, 
Нуви сӑӊхум вош

Хӑнты ясӑӊа 

тулмащтӑс 
Надежда ВАХ

И.К. Фирсова




